
Монгол Улсын Их Хурлын 2022 оны намрын ээлжит чуулганы

 Эдийн засгийн байнгын хорооны 11 дүгээр сарын 22-ны өдөр 

/Мягмар гараг/-ийн хуралдааны товч тэмдэглэл


Эдийн засгийн байнгын хорооны дарга Ц.Цэрэнпунцаг ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн ирцтэйгээр хуралдаан 14 цаг 20 минутад Төрийн ордны “Жанжин Д.Сүхбаатар” танхимд эхлэв. 

Томилолттой: Д.Батлут, Ж.Бат-Эрдэнэ, Х.Булгантуяа, Х.Ганхуяг, О.Цогтгэрэл, Б.Энхбаяр; 


Чөлөөтэй: Т.Аюурсайхан;

Эмнэлгийн чөлөөтэй: Д.Бат-Эрдэнэ.
Нэг.Хот, суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Х.Баделхан нарын 3 гишүүн 2021.07.05-ны өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Барилга, хот байгуулалтын яамны Нийтийн аж ахуйн инженерийн дэд бүтцийн бодлогын хэрэгжилтийг зохицуулах газрын дарга Г.Цогтсайхан, мөн газрын ахлах шинжээч Р.Батчимэг, Хот, суурины ус хангамж, ариутгах татуургын ашиглалт, үйлчилгээг зохицуулах зөвлөлийн дарга Ж.Батсуурь, мөн зөвлөлийн Тусгай зөвшөөрөл, хэрэглэгчийн газрын дарга Г.Нарантуяа, Хуулийн мэргэжилтэн Л.Баттөмөр, Монголын хэрэглэгчдийн эрх ашгийг хамгаалах нийгэмлэгүүдийн үндэсний холбооны ерөнхий нарийн бичгийн дарга Ц.Шагжжав, Монголын нийтийн аж ахуйн үйлчилгээний холбооны гүйцэтгэх захирал Б.Алтантуул нар байлцав.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Н.Мөнхзэсэм, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав. 

Төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн М.Оюунчимэг танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Хуулийн төсөлтэй холбогдуулан ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
Нэг.Хот, суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол
Ц.Цэрэнпунцаг: 1.Төслийн 1 дүгээр зүйлийн 1 дэх заалтын 3.1.20 дахь заалтыг доор дурдсанаар өөрчлөн найруулах:

“3.1.20.“бохир ус” гэж хүн амын ахуйн болон үйлдвэрлэл, үйлчилгээний үйл ажиллагаанаас бий болсон, эсвэл тухайн нутаг дэвсгэрээс хурын ус зайлуулахад үүссэн шингэн хаягдлыг” гэсэн саналыг дэмжье гэсэн санал хураалт явуулъя.

Зөвшөөрсөн:
  6

Татгалзсан:

  5

Бүгд:

           11
54.5 хувийн саналаар дэмжигдлээ. 

2.Төслийн 1 дүгээр зүйлийн 4 дэх заалтын 10.1.10 дахь заалтын “журам” гэснийг болон мөн зүйлийн 10.1.12 дахь заалтыг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
  9

Татгалзсан:

  2


Бүгд:

           11

81.8 хувийн саналаар дэмжигдлээ. 

3.Төслийн 1 дүгээр зүйлийн 4 дэх заалтын 10.1.13 дахь заалтыг 10.1.12 дахь заалт болгон доор дурдсанаар өөрчлөн найруулах:

“10.1.12.энэ хуулийн 3.1.14-т заасан хангагчийн үйлчлэх хүрээг тогтоох журам батлах” гэсэн саналыг дэмжье гэсэн санал хураалт явуулъя.

Зөвшөөрсөн:
  9

Татгалзсан:

  2


Бүгд:

           11

81.8 хувийн саналаар дэмжигдлээ. 

4.Төслийн 1 дүгээр зүйлийн 5 дахь заалт болон 16.2.7 дахь заалтыг бүхэлд нь хасах гэсэн саналыг дэмжье гэсэн санал хураалт явуулъя.

Зөвшөөрсөн:
  9

Татгалзсан:

  2


Бүгд:

           11

81.8 хувийн саналаар дэмжигдлээ. 

5.Төслийн 1 дүгээр зүйлийн 7 дахь заалтын 20.4 дэх хэсгийн “хорооноос” гэснийг “хорооны тогтоосноос” гэж өөрчлөн, төслийн 2 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя.

Зөвшөөрсөн:
  8

Татгалзсан:

  3


Бүгд:

           11

72.7 хувийн саналаар дэмжигдлээ. 

6.Төслийн 3 дугаар зүйлийг 2 дугаар зүйл болгон тус зүйлийн 2 дахь заалтын 8.1.2 дахь заалтын “системийг” гэснийг “барилга, байгууламжийг” гэж, мөн зүйлийн 4 дэх заалтын 10.1.1 дэх заалтын “үнэ тариф” гэснийг “тарифыг” гэж тус тус өөрчлөн, 10.1.1 дэх заалтын “тухайн орон нутагт мөрдүүлэх” гэснийг болон “тусгай зөвшөөрөл эзэмшигчийн тарифыг” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
  9

Татгалзсан:

  2


Бүгд:

           11

81.8 хувийн саналаар дэмжигдлээ. 


7.Төслийн 3 дугаар зүйлийн 1 дэх заалтын 3.1.19 дэх заалтыг доор дурдсанаар өөрчлөн найруулах:

“3.1.19.“саарал ус” гэж ямар нэгэн ялгадасгүй зөвхөн ахуйн бохир усыг;” гэсэн саналыг дэмжье гэсэн санал хураалт явуулъя.

Зөвшөөрсөн:
   9

Татгалзсан:

   1


Бүгд:

           10

90.9 хувийн саналаар дэмжигдлээ. 

Хоёр.Найруулгын санал:
Ц.Цэрэнпунцаг: 1.Төслийн 1 дүгээр зүйлийн 1 дэх заалтад “3.1.22” гэсний дараа “ ,3.1.23” гэж, 4 дүгээр зүйлийг 3 дугаар зүйл болгон өөрчилж тус зүйлийн “9.9” гэсний дараа “9.12” гэж, “10.2 дахь” гэсний дараа “хэсэг, 22 дугаар зүйлийн 22.2 дахь” гэж, “судалгаа” гэж гэсний дараа “9.13 дахь хэсгийн “зөвлөлийн” гэснийг “хорооны” гэж, “8.1.7 гэж” гэсний дараа “10 дугаар зүйлийн 10.1.9 дэх заалтын дугаарыг “10.1.13.” гэж тус тус нэмж, “12.1 дэх хэсгийн” гэснийг “12.1 дэх хэсэг, 3 дугаар зүйлийн 3.1 18 дахь заалтын” гэж, “8.1.7” гэснийг “8.1.8” гэж тус тус өөрчлөн, мөн зүйлээс “7.1.3 дахь заалтын дугаарыг “7.1.4” гэж,” гэснийг болон “9.8 дахь хэсэг” гэсний дараах “9.10,” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
  8

Татгалзсан:

  3


Бүгд:


11

72.7 хувийн саналаар дэмжигдлээ. 

2.Төслийн 1 дүгээр зүйлийн 2 дахь заалтын 5.1.9 дэх заалтын “орчин болон хот, суурины ус хангамж, ариутгах татуургын” гэснийг “орчны” гэж, “гишүүд” гэснийг “гишүүнтэй” гэж, “батална” гэснийг “батлах” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  7

Татгалзсан:

  4  


Бүгд:


11

63.6 хувийн саналаар дэмжигдлээ. 

3.Төслийн талаарх зарчмын зөрүүтэй саналын томьёолол дэмжигдсэнтэй холбогдуулан төслийн зүйл, хэсэг заалтын болон эшлэлийн дугаарлалтыг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
   7

Татгалзсан:

   4


Бүгд:

           11

63.6 хувийн саналаар дэмжигдлээ. 

4.Төслийн агуулга зарчмыг хөндөхгүйгээр хууль зүйн техникийн болон найруулгын засвар хийх гэсэн саналыг дэмжье гэсэн санал хураалт явуулъя.

Зөвшөөрсөн:
   6

Татгалзсан:

   4


Бүгд:

           10

60.0 хувийн саналаар дэмжигдлээ. 
Зарчмын зөрүүтэй саналын томьёоллоор санал хураалт явуулж дууслаа.

Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 14 цаг 35 минутад хэлэлцэж дуусав.
 

Хоёр.Төр хувийн хэвшлийн түншлэлийн тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2022.04.05-ны өдөр өргөн мэдүүлсэн, эцсийн хэлэлцүүлэг/


Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Байгаль орчин, аялал жуулчлалын дэд сайд Г.Түвдэндорж, Сангийн яамны Хууль, эрх зүйн газрын дарга З.Энхболд, мөн яамны Хөгжлийн санхүүжилт, хөрөнгө оруулалтын газрын дарга Ч.Чимэдсүрэн, мөн газрын хуулийн мэргэжилтэн Б.Мөнхтогтох, мэргэжилтэн Н.Алтаншагай, Төсвийн хөрөнгө оруулалтын хэлтсийн дарга Ж.Дэлгэржаргал, Өрийн удирдлагын хэлтсийн дарга Б.Одонтуяа, Эдийн засаг, хөгжлийн яамны Хөрөнгө оруулалтын бодлогын газрын дарга Б.Анар, Төр хувийн хэвшлийн хэлтсийн ахлах мэргэжилтэн О.Мөнхтөр нар байлцав.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх А.Болортуяа, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав. 

Төслийг эцсийн хэлэлцүүлэгт бэлтгэсэн талаар ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Ц.Цэрэнпунцаг танилцуулав.

Танилцуулгатай холбогдуулан Улсын Их Хурлын гишүүн Т.Доржханд, С.Чинзориг нарын тавьсан асуултад Сангийн сайд Б.Жавхлан, Байгаль орчин, аялал жуулчлалын дэд сайд Г.Түвдэндорж, Сангийн яамны Хууль, эрх зүйн газрын дарга З.Энхболд, мөн яамны Төсвийн хөрөнгө оруулалтын хэлтсийн дарга Ж.Дэлгэржаргал нар хариулж, тайлбар хийв.
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1-д заасны дагуу хураалгах санал:
Нэг.Төр, хувийн хэвшлийн түншлэлийн тухай хуулийн төслийн талаарх зарчмын зөрүүтэй саналын томьёолол

Ц.Цэрэнпунцаг: 1.Төслийн 18.2.1 дэх заалтын “энэ хуулийн 19.4, 19.6-д нийцүүлэн гүйцэтгэсэн” гэснийг “боловсруулсан” гэж өөрчилж, 18.2.7 дахь заалтыг доор дурдсанаар өөрчлөн найруулах:

“18.2.7.төслийн үйл ажиллагаанд шаардлагатай Зөвшөөрлийн тухай хуулийн дагуу олгогдох тусгай болон энгийн зөвшөөрлийг тодорхойлсон байх;” гэсэн саналыг дэмжье гэсэн санал хураалт явуулъя.

Зөвшөөрсөн:
 10

Татгалзсан:

   1


Бүгд:

           11

90.9 хувийн саналаар дэмжигдлээ. 

2.Төслийн 25.2.6 дахь заалтын “үнэлэх” гэснийг “үнэлэх, шаардлага хангаагүй бол энэ хуулийн 25.2.7-д заасан хугацааны дотор оролцогчид мэдэгдэх;” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
 10

Татгалзсан:

   1


Бүгд:

           11

90.9 хувийн саналаар дэмжигдлээ. 

3.Төслийн 27.1.6 дахь заалтын “хамтарч оролцохгүй байх” гэснийг хасаж, 27 дугаар зүйлд доор дурдсан агуулгатай 27.1.7 дахь заалт нэмэх:
“27.1.7.сонгон шалгаруулалтад оролцогчид нь Өрсөлдөөний тухай хуулийн 4.1.6-д заасны дагуу харилцан хамааралгүй байна.” гэсэн саналыг дэмжье гэсэн санал хураалт явуулъя.

Зөвшөөрсөн:
 10

Татгалзсан:

   1


Бүгд:

           11

90.9 хувийн саналаар дэмжигдлээ. 

4.Төслийн 39.3 дахь хэсгийн “байгууллагаас” гэсний дараа “зөвшөөрлийг” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
   9

Татгалзсан:

   2

Бүгд:

           11

81.8 хувийн саналаар дэмжигдлээ. 

5.Төслийн 50.1.3 дахь заалтын “төслийн баримт бичгийн үнэ” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
 10

Татгалзсан:

   1


Бүгд:

           11

90.9 хувийн саналаар дэмжигдлээ. 

           Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-д заасны дагуу хураалгах санал:
Ц.Цэрэнпунцаг: 1.Төслийн 29.1 дэх хэсгийн “зээлдэгчийн” гэснийг “санхүүжүүлэгчийн” гэж, 29.2 дахь хэсгийн “Монгол Улсын хууль болон түншлэлийн гэрээнд заасан эрх, үүргийн дагуу оролцоно” гэснийг “холбогдох хууль, түншлэлийн үндсэн болон дагалдах гэрээнд заасан эрх, үүргийг хэрэгжүүлнэ” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
 10

Татгалзсан:

   1


Бүгд:

           11

90.9 хувийн саналаар дэмжигдлээ. 

2.Төр хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг хууль санаачлагчид нь буцаах саналыг дэмжихгүй гэсэн саналыг дэмжье гэсэн санал хураалт явуулъя.

Зөвшөөрсөн:
 10

Татгалзсан:

   1


Бүгд:

           11

90.9 хувийн саналаар дэмжигдлээ. 

           Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1-д заасны дагуу хураалгах санал:

Хоёр.Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн хууль, Улсын Их Хурлын тогтоолын төслүүдийн талаарх зарчмын зөрүүтэй саналын томьёолол

1.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийн талаар:
Ц.Цэрэнпунцаг: 1/Төслийн 1 дүгээр зүйлийн “Төр, хувийн хэвшлийн түншлэлийн тухай хуульд зааснаар төр, хувийн хэвшлийн түншлэлийн төсөл санаачлах,” гэснийг “төр, хувийн хэвшлийн түншлэлийн төслийн саналыг хэлэлцэх,” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
 10

Татгалзсан:

   1


Бүгд:

           11

90.9 хувийн саналаар дэмжигдлээ. 

2.Төрийн болон орон нутгийн өмчийн тухай хуульд өөрчлөлт оруулах тухай хуулийн төслийн талаар:

Ц.Цэрэнпунцаг: 1/Төслийн 1 дүгээр зүйлийн “төр, хувийн хэвшлийн түншлэлийн гэрээнд заасныг үндэслэн” гэснийг “төр, хувийн хэвшлийн түншлэлээр” гэж өөрчилж, мөн зүйлийн “холбогдсон харилцааг” гэсний дараа “Газрын тухай,” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
   8

Татгалзсан:

   3


Бүгд:

           11

72.7 хувийн саналаар дэмжигдлээ. 

3.“Төр, хувийн хэвшлийн түншлэлийн тухай хууль батлагдсантай холбогдуулан авах арга хэмжээний тухай ” Улсын Их Хурлын тогтоолын төслийн талаар: 

Ц.Цэрэнпунцаг: 1/Төсөлд доор дурдсан агуулгатай 3, 4 дэх заалт тус тус нэмэх:

“3.Энэ тогтоолын хэрэгжилтэд хяналт тавьж ажиллахыг Эдийн засгийн байнгын хороо /Ц.Цэрэнпунцаг/-нд даалгасугай. 

4.Энэ тогтоолыг Төр, хувийн хэвшлийн түншлэлийн тухай хууль батлагдсан өдрөөс эхлэн дагаж мөрдсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:
   9

Татгалзсан:

   2


Бүгд:

           11

81.8 хувийн саналаар дэмжигдлээ. 

Уг асуудлыг 15 цаг 08 минутад хэлэлцэж дуусав.

Гурав.Зөрчил шалган шийдвэрлэх тухай хуульд нэмэлт оруулах тухай хуулийн төсөл /Төр хувийн хэвшлийн түншлэлийн тухай хуулийн төсөлтэй холбогдуулан боловсруулсан, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Байгаль орчин, аялал жуулчлалын дэд сайд Г.Түвдэндорж, Сангийн яамны Хууль, эрх зүйн газрын дарга З.Энхболд, мөн яамны Хөгжлийн санхүүжилт, хөрөнгө оруулалтын газрын дарга Ч.Чимэдсүрэн, мөн газрын хуулийн мэргэжилтэн Б.Мөнхтогтох, мэргэжилтэн Н.Алтаншагай, Төсвийн хөрөнгө оруулалтын хэлтсийн дарга Ж.Дэлгэржаргал, Өрийн удирдлагын хэлтсийн дарга Б.Одонтуяа, Эдийн засаг, хөгжлийн яамны Хөрөнгө оруулалтын бодлогын газрын дарга Б.Анар, Төр хувийн хэвшлийн хэлтсийн ахлах мэргэжилтэн О.Мөнхтөр нар байлцав.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх А.Болортуяа, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав. 

Байнгын хорооны дарга Ц.Цэрэнпунцаг Зөрчлийн тухай хуульд нэмэлт оруулах хуулийн төслийн талаарх саналын томьёолол чуулганы нэгдсэн хуралдааны анхны хэлэлцүүлгээр дэмжигдсэнтэй холбогдуулан боловсруулсан талаар, мөн Зөрчил шалган шийдвэрлэх тухай хуульд нэмэлт оруулах тухай хуулийн төслийг  тус тус танилцуулав.
Байнгын хорооны дарга Ц.Цэрэнпунцаг хуулийн төсөлтэй холбогдуулан зарчмын зөрүүтэй санал гараагүй тул Зөрчил шалган шийдвэрлэх тухай хуульд нэмэлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав. 

Ц.Цэрэнпунцаг: Горимын саналыг дэмжье гэсэн санал хураалт явуулъя. 

Зөвшөөрсөн:              8

Татгалзсан:                3

Бүгд:                         11

72.7 хувийн саналаар горимын санал дэмжигдлээ.

Зөрчил шалган шийдвэрлэх тухай хуульд нэмэлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулъя гэсэн саналыг дэмжье гэсэн санал хураалт явуулъя. 

Зөвшөөрсөн:              9

Татгалзсан:                2

Бүгд:                         11

81.8 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Цэрэнпунцаг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 13 минутад хэлэлцэж дуусав.

Дөрөв.Монгол Улс, Азийн дэд бүтцийн хөрөнгө оруулалтын банк хоорондын Зээлийн хэлэлцээр (Мөчлөг сөрсөн бодлогын арга хэмжээг дэмжих хөтөлбөр)-ийн төсөл /Засгийн газар 2022.11.07-ны өдөр ирүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Сангийн яамны Санхүүгийн бодлогын газрын дарга Б.Сүх-Очир, мөн газрын Өрийн удирдлагын хэлтсийн дарга Б.Одонтуяа, Эдийн засаг, хөгжлийн яамны Макро эдийн засгийн бодлогын газрын Төлбөрийн тэнцлийн хэлтсийн дарга  Б.Мөнх-Эрдэнэ, Хөдөлмөр, нийгмийн хамгааллын яамны Бодлого, төлөвлөлтийн газрын Мэдээллийн технологи, статистикийн хэлтсийн дарга Б.Даваа-Эрдэнэ, мөн хэлтсийн ахлах шинжээч Д.Гэрэлтуяа нар байлцав.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав. 

Зөвшилцөх тухай асуудлын талаар Сангийн сайд Б.Жавхлан танилцуулав.


Танилцуулгатай холбогдуулан Улсын Их Хурлын гишүүн М.Оюунчимэг, Ч.Ундрам, Б.Баттөмөр, Н.Ганибал, Ц.Цэрэнпунцаг нарын тавьсан асуултад Сангийн сайд Б.Жавхлан, Сангийн яамны Санхүүгийн бодлогын газрын дарга Б.Сүх-Очир, Хөдөлмөр, нийгмийн хамгааллын яамны Бодлого, төлөвлөлтийн газрын Мэдээллийн технологи, статистикийн хэлтсийн ахлах шинжээч Д.Гэрэлтуяа нар  хариулж, тайлбар хийв.

Ц.Цэрэнпунцаг: Монгол Улс, Азийн дэд бүтцийн хөрөнгө оруулалтын банк хоорондын Зээлийн хэлэлцээр (Мөчлөг сөрсөн бодлогын арга хэмжээг дэмжих хөтөлбөр)-ийн төслийг зөвшилцөхийг дэмжье гэсэн санал хураалт явуулъя.

Зөвшөөрсөн:
   5
 
Татгалзсан:

   5

Бүгд:


 10


50.0 хувийн саналаар дэмжигдсэнгүй.

Улсын Их Хурлын гишүүн Б.Жавхлангийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Ц.Цэрэнпунцаг: Улсын Их Хурлын гишүүн Б.Жавхлангийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
  6

Татгалзсан:

  4

Бүгд:


10

60.0 хувийн саналаар горимын санал дэмжигдлээ.

Ц.Цэрэнпунцаг: Дээрх саналыг дэмжье гэсэн санал хураалтыг дахин явуулъя.

Зөвшөөрсөн:
  6

Татгалзсан:

  4

Бүгд:


10

60.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Аюулгүй байдал, гадаад бодлогын байнгын хорооны хуралдаанд танилцуулахаар тогтов.

Байнгын хорооны хуралдаанаар 4 асуудал хэлэлцэв.

Хуралдаан 1 цаг 22 минут үргэлжилж, 19 гишүүнээс 11 гишүүн хүрэлцэн ирж, 57.9 хувийн ирцтэйгээр 15 цаг 42 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА




Ц.ЦЭРЭНПУНЦАГ


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.МЯДАГМАА
МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 22-НЫ ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ц.Цэрэнпунцаг: Гишүүдийн 52.6 хувь нь ирсэн тул ингээд хуралдаан эхлэх боломжтой боллоо. 

Ингээд та бүхэндээ өнөөдрийн хуралдааны ирцийг танилцуулъя. 

Дамбын Батлут гишүүн гадаад томилолттой байгаа, Д.Бат-Эрдэнэ гишүүн эмчилгээтэй байгаа, Булгантуяа гишүүн, Жадамбын Бат-Эрдэнэ гишүүн гадаад томилолттой байгаа, Хассуурийнн Ганхуяг гишүүн бас гадаад томилолттой байна. Одонгийн Цогтгэрэл гишүүн мөн гадаад томилолттой байна. Ингээд бусад гишүүд ирсэн байна аа.

Байнгын хорооны гишүүдийн олонх хүрэлцэн ирж, Байнгын хорооны ирц 52.6 хувьтай бүрдсэн тул Эдийн засгийн байнгын хорооны 2022 оны 11 дүгээр сарын 22-ны өдрийн хуралдаан нээснийг мэдэгдье ээ. 

Байнгын хорооны хуралдаанаар хэлэлцэх асуудлыг танилцуулъя.

Нэгд, Хот суурины усан хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн Бадальхан нарын 3 гишүүн 2021 оны 7 сарын 5- өдөр Улсын Их Хуралд өргөн мэдүүлсэн анхны хэлэлцүүлэг.

Хоёрт, Төр, хувийн хэвшлийн түншлийн тухай хуулийн төсөл болон хамт өргөн мэдүүлсэн бусад хуулийн төслүүд, Монгол Улсын Засгийн газар 2022 оны 4 сарын 5-ны өдөр өргөн мэдүүлсэн, эцсийн хэлэлцүүлэг.

Гуравт, Монгол Улс, Азийн дэд бүтцийн хөрөнгө оруулалтын банк хоорондын зээлийн хэлэлцээр, мөчлөг сөрсөн бодлогын арга хэмжээг дэмжих хөтөлбөрийн төслийг зөвшилцөх, санал, дүгнэлтээ Аюулгүй байдал, байнгын гадаад бодлогын байнгын хороонд хүргүүлнэ. 

Ийм 3 асуудал хэлэлцэнэ ээ. 

Төмөр замын тээврийн тухай хуулийн ажлын хэсгийн ахлагч Ж.Бат-Эрдэнэ гишүүн гадаад томилолттой байгаа учраас хуваарь дээр байсан энэ асуудлыг өнөөдрийн Байнгын хорооны хурлын хэлэлцэх асуудлаас хойшлууллаа. 

Ингээд хэлэлцэх асуудал дээр өөр саналтай гишүүд байна уу, алга байна. Хэлэлцэх асуудалдаа оръё.

Хэлэлцэх асуудал нэг. Хот, суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хэлэлцэж эхэлье ээ.

Төслийг Байнгын хорооны болон чуулганы нэгдсэн хуралдааны анхны хэлэлцүүлэгт бэлтгэсэн талаарх ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн М.Оюунчимэг уншиж, танилцуулна. Оюунчимэг гишүүний микрофоныг нээе.

М.Оюунчимэг: Байнгын хорооны дарга, эрхэм гишүүд ээ, 

Хот, суурины ус хангамж ариутгах, татварын ашиглалтын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын чуулганы 2022 оны 5 дугаар сарын 12, 13-ны өдрүүдийн нэгдсэн хуралдаанаар хэлэлцээд үзэл баримтлалын хүрээнд хэлэлцэхийг дэмжсэн.

Эдийн засгийн байнгын хороо тус хуулийн төслийг Байнгын хороо, чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг 2022 оны 5 дугаар сарын 31-ний өдөр байгуулсан ажлын хэсгийг Улсын Их Хурлын гишүүн М.Оюунчимэг ахалж, Батлут, Доржханд, Чинзориг, Цэрэнпунцаг нар ажлын хэсгийн гишүүнээр ажиллалаа. 

Ажлын хэсэг хуралдаад хуулийн төсөл дэх зарим нэр томьёог ус хангамж, ариун цэврийн байгууламж, нэр томьёо, тодорхойлолт, тайлбар, толь болон хаягдал ус цэвэрлэгээ, нэр томьёо, тодорхойлолт 2021 стандарттай хуулийн төсөл дэх зөвшөөрөлтэй холбоотой харилцааг Зөвшөөрлийн тухай хуультай тус тус нийцүүлэх, зохицуулах зөвлөлийг зохицуулах хороо болгон өөрчилж байгаатай холбогдуулан төсөлд тусгагдаагүй орхигдсон зарим зүйл заалтын зохицуулах зөвлөл гэж үлдсэн байгаа нэр томьёог зохицуулах хороо болгон нэр томьёоны өөрчлөлтийг жигдэлж, өөрчлөх чиглэлээр зарчмын зөрүүтэй 7 санал, найруулгын 4 санал бэлтгэж, Эдийн засгийн байнгын хорооны гишүүд та бүхэндээ танилцуулж байна аа, хэлэлцэн шийдвэрлэж өгөхийг та бүхнээсээ хүсье. 

Ц.Цэрэнпунцаг: Ажлын хэсгийг танилцуулъя, хаана байна. Ажлын хэсгийн танилцуулга хаана байна. 

Ажлын дэд хэсгийн ахлагч Г.Цогтсайхан Барилга, хот байгуулалтын яамны Нийтийн аж ахуйн инженерийн дэд бүтцийн бодлогын хэрэгжилтийг зохицуулах бодлогын газрын дарга, Р.Батчимэг Барилга, хот байгуулалтын яамны Нийтийн аж ахуйн инженерийн дэд бүтцийн Бодлогын хэрэгжилтийг зохицуулах бодлогын газрын ахлах шинжээч, Ж.Батсуурь Хот суурины ус хангамж, ариутгах татуурга, ашиглалт, үйлчилгээ зохицуулах зөвлөлийн дарга, Г.Нарантуяа Хот суурины ус хангамж, ариутгах татуурга ашиглалт, үйлчилгээг зохицуулах зөвлөлийн тусгай зөвшөөрөл хэрэглэгчийн газрын дарга, Ц.Шагжжав Монголын хэрэглэгчдийн эрх ашгийг хамгаалах нийгэмлэгүүдийн үндэсний холбооны Ерөнхий нарийн бичгийн дарга, Б.Алтантуул Монголын нийтийн аж ахуйн үйлчилгээний холбооны гүйцэтгэх захирал, Л.Баттөмөр Хот суурины ус хангамж, ариутгах татуурга, ашиглалт үйлчилгээг зохицуулах зөвлөлийн хуулийн мэргэжилтэн. 

Ингээд ажлын хэсгийн танилцуулгаас асуух асуулттай Улсын Их Хурлын гишүүд нэрсээ өгнө үү. Алга байна. Ажлын хэсгээс гаргасан зарчмын зөрүүтэй саналуудаар санал хураалт явуулъя аа. Ийм л юм байгаа юм уу. 

Хот суурины ус хангамж ариутгах, татуургын ашиглалтын тухай хуульд нэмэлт, өөрчлөлт оруулах тухай хуулийн төслийн талаарх ажлын хэсгээс гаргасан зарчмын зөрүүтэй саналын томьёолол.

Нэг.Хот, суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол
1.Төслийн 1 дүгээр зүйлийн 1 дэх заалтын 3.1.20 дахь заалтыг доор дурдсанаар өөрчлөн найруулах:

“3.1.20.“бохир ус” гэж хүн амын ахуйн болон үйлдвэрлэл, үйлчилгээний үйл ажиллагаанаас бий болсон, эсвэл тухайн нутаг дэвсгэрээс хурын ус зайлуулахад үүссэн шингэн хаягдлыг” Санал гаргасан ажлын хэсэг. 


Санал хураалт. 


Гишүүдийн 54.5 хувь нь дэмжиж санал дэмжигдлээ. 


Ганбаатар гишүүн дэмжсэн байна. Протоколд тэмдэглээрэй.  

2.Төслийн 1 дүгээр зүйлийн 4 дэх заалтын 10.1.10 дахь заалтын “журам” гэснийг болон мөн зүйлийн 10.1.12 дахь заалтыг тус тус хасах. Санал гаргасан ажлын хэсэг. 


Санал хураалт. 

Гишүүдийн 81.8 хувь нь дэмжиж, санал дэмжигдлээ.
3.Төслийн 1 дүгээр зүйлийн 4 дэх заалтын 10.1.13 дахь заалтыг 10.1.12 дахь заалт болгон доор дурдсанаар өөрчлөн найруулах:

“10.1.12.энэ хуулийн 3.1.14-т заасан хангагчийн үйлчлэх хүрээг тогтоох журам батлах” Санал гаргасан ажлын хэсэг. 


Санал хураалт. 

Гишүүдийн 81.8 хувь нь дэмжиж, санал дэмжигдлээ.
4.Төслийн 1 дүгээр зүйлийн 5 дахь заалт болон 16.2.7 дахь заалтыг бүхэлд нь хасах. Санал гаргасан ажлын хэсэг. 


Санал хураалт. 

Гишүүдийн 81.8 хувь нь дэмжиж, санал дэмжигдлээ.
5.Төслийн 1 дүгээр зүйлийн 7 дахь заалтын 20.4 дэх хэсгийн “хорооноос” гэснийг “хорооны тогтоосноос” гэж өөрчлөн, төслийн 2 дугаар зүйлийг бүхэлд нь хасах. Санал гаргасан ажлын хэсэг. 


Санал хураалт. 

Гишүүдийн 72.7 хувь нь дэмжиж, санал дэмжигдлээ.
6.Төслийн 3 дугаар зүйлийг 2 дугаар зүйл болгон тус зүйлийн 2 дахь заалтын 8.1.2 дахь заалтын “системийг” гэснийг “барилга, байгууламжийг” гэж, мөн зүйлийн 4 дэх заалтын 10.1.1 дэх заалтын “үнэ тариф” гэснийг “тарифыг” гэж тус тус өөрчлөн, 10.1.1 дэх заалтын “тухайн орон нутагт мөрдүүлэх” гэснийг болон “тусгай зөвшөөрөл эзэмшигчийн тарифыг” гэснийг тус тус хасах. Санал гаргасан ажлын хэсэг. 


Санал хураалт. 

Гишүүдийн 81.8 хувь нь дэмжиж, санал дэмжигдлээ.

7.Төслийн 3 дугаар зүйлийн 1 дэх заалтын 3.1.19 дэх заалтыг доор дурдсанаар өөрчлөн найруулах:

“3.1.19.“саарал ус” гэж ямар нэгэн ялгадасгүй зөвхөн ахуйн бохир усыг;”. Санал гаргасан ажлын хэсэг. 


Санал хураалт. 

Гишүүдийн 90.9 хувь нь дэмжиж, санал дэмжигдлээ.
Хоёр.Найруулгын санал:
1.Төслийн 1 дүгээр зүйлийн 1 дэх заалтад “3.1.22” гэсний дараа “ ,3.1.23” гэж, 4 дүгээр зүйлийг 3 дугаар зүйл болгон өөрчилж тус зүйлийн “9.9” гэсний дараа “9.12” гэж, “10.2 дахь” гэсний дараа “хэсэг, 22 дугаар зүйлийн 22.2 дахь” гэж, “судалгаа” гэж” гэсний дараа “9.13 дахь хэсгийн “зөвлөлийн” гэснийг “хорооны” гэж, “8.1.7 гэж” гэсний дараа “10 дугаар зүйлийн 10.1.9 дэх заалтын дугаарыг “10.1.13.” гэж тус тус нэмж, “12.1 дэх хэсгийн” гэснийг “12.1 дэх хэсэг, 3 дугаар зүйлийн 3.1 18 дахь заалтын” гэж, “8.1.7” гэснийг “8.1.8” гэж тус тус өөрчлөн, мөн зүйлээс “7.1.3 дахь заалтын дугаарыг “7.1.4” гэж,” гэснийг болон “9.8 дахь хэсэг” гэсний дараах “9.10,” гэснийг тус тус хасах. Санал гаргасан ажлын хэсэг. 


Санал хураалт. 

Гишүүдийн 72.7 хувь нь дэмжиж, санал дэмжигдлээ.
2.Төслийн 1 дүгээр зүйлийн 2 дахь заалтын 5.1.9 дэх заалтын “орчин болон хот, суурины ус хангамж, ариутгах татуургын” гэснийг “орчны” гэж, “гишүүд” гэснийг “гишүүнтэй” гэж, “батална” гэснийг “батлах” гэж тус тус өөрчлөх. Санал гаргасан ажлын хэсэг. 


Санал хураалт. 

Гишүүдийн 63.6 хувь нь дэмжиж, санал дэмжигдлээ.
3.Төслийн талаарх зарчмын зөрүүтэй саналын томьёолол дэмжигдсэнтэй холбогдуулан төслийн зүйл, хэсэг заалтын болон эшлэлийн дугаарлалтыг өөрчлөх. Санал гаргасан ажлын хэсэг. 


Санал хураалт. 

Гишүүдийн 81.8 хувь нь дэмжиж, санал дэмжигдлээ.
4.Төслийн агуулга зарчмыг хөндөхгүйгээр хууль зүйн техникийн болон найруулгын засвар хийх. Санал гаргасан ажлын хэсэг. 


Санал хураалт. 

Гишүүдийн 60.0 хувь нь дэмжиж, санал дэмжигдлээ.
Зарчмын зөрүүтэй саналын томьёоллоор санал хураалт явуулж дууслаа.

Хот, суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулж дууслаа.

Хуулийн төслийн анхны хэлэлцүүлгийг явуулсан талаарх Байнгын хорооны санал, дүгнэлтийг нэгдсэн чуулганы хуралдаанд ажлын хэсгийн ахлагч, Улсын Их Хурлын гишүүн М.Оюунчимэг уншиж танилцуулна. 

Дараагийн асуудалдаа оръё. Төр, хувийн хэвшлийн түншлэлийн тухай хуулийн төсөл болон хамт өргөн мэдүүлсэн бусад хуулийн төслүүдийн эцсийн хэлэлцүүлгийг хэлэлцэж эхэлье ээ. 

Төслийг Байнгын хорооны болон чуулганы нэгдсэн хуралдааны эцсийн хэлэлцүүлэгт бэлтгэсэн талаарх ажлын хэсгийн танилцуулгыг ажлын хэсгийн ахлагчийн хувиар миний уншиж танилцуулъя аа.

Ажлын хэсгээ танилцуулчихъя.

Г.Түвдэндорж Байгаль орчин, аялал жуулчлалын дэд сайд, З.Энхболд Сангийн яамны Хууль, эрх зүйн газрын дарга, Ч.Чимэдсүрэн Сангийн яамны Хөгжлийн санхүүжилт, хөрөнгө оруулалтын газрын дарга, Б.Анар Эдийн засаг, хөгжлийн яамны Хөрөнгө оруулалтын бодлогын газрын дарга, Ж.Дэлгэржаргал Сангийн яамны Төсвийн хөрөнгө оруулалтын газрын дарга, Б.Одонтуяа Сангийн яамны Өрийн удирдлагын хэлтсийн дарга, О.Мөнхтөр Эдийн засаг, хөгжлийн яам Төр, хувийн хөгжлийн түншлэлийн хэлтсийн ахлах мэргэжилтэн, Б.Мөнхтогтох, Сангийн яамны Хөгжлийн санхүүжилт, хөрөнгө оруулалтын газрын хуулийн мэргэжилтэн, Н.Алтаншагай Сангийн яамны Төсвийн хөрөнгө оруулалтын хэлтсийн мэргэжилтэн.

Байнгын хорооны эрхэм гишүүд ээ, 

Монгол Улсын Засгийн газраас 2022 оны 11 дүгээр сарын зургааны өдөр Улсын Их Хуралд өргөн мэдүүлсэн Төр хувийн хэвшлийн түншлэлийн тухай хуулийн төсөл болон хамт өргөн мэдүүлсэн хууль, тогтоолын төслүүдийн анхны хэлэлцүүлгийг Улсын Их Хурал 2022 оны 11 дүгээр сарын 17-ны өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 

Нэгдсэн хуралдааны анхны хэлэлцүүлгээр олонхын санал, дэмжлэг авсан саналыг төслийн холбогдох зүйл, хэсэг, заалтад нэмж тусган, төслийн агуулга, бодлого, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж, эцсийн хэлэлцүүлэгт бэлтгэсэн хууль, тогтоолын төслүүд болон зарчмын зөрүүтэй саналын томьёоллыг та бүхэнд тараасан болно оо. 

Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1 дэх хэсэгт заасны дагуу нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг хуралдаан даргалагчаас гүйцээн боловсруулах чиглэл өгсний дагуу ажлын хэсэг дараах саналыг гүйцээн боловсруулж, хуулийн төслийг холбогдох зүйл 2 хэсэг, заалттай уялдууллаа.

Төслийн 18.2.1 дэх заалтыг нь энэ хуулийн 19.4, 19.6-д нийцүүлэн гүйцэтгэсэн гэснийг боловсруулсан гэж өөрчилж 18.2.7 дахь заалтыг өөрчлөн найруулах, төслийн 27.1.6 дахь заалтын хамтарч оролцохгүй байх гэснийг хасаж, 27.1 дэх хэсгийн 27.1.7 дахь заалт нэмэх, төслийн 25.2.6 дахь заалтын үнэлэх гэснийг үнэлэх шаардлага хангаагүй бол энэ хуулийн 25.2.7-д заасан хугацааны дотор оролцогчид мэдэгдэх гэж өөрчлөн, төслийн 39.3 дахь хэсгийн байгууллагаас гэсний дараа зөвшөөрлийг гэж нэмж, төслийн 51.3  дахь заалтын төслийн баримт бичгийн үнэ гэснийг хасахаар санал хураалгаж шийдвэрлэв. 

Монгол Улсын Их Хурлын чуулганы хуралдааны дэгийн тухай хуулийн 42.2.3-т нэгдсэн хуралдааны анхны хэлэлцүүлгээр санал хурааж дэмжигдсэн боловч уг саналаар Байнгын хорооны хуралдаанд оролцсон гишүүдийн 2/3-оос доошгүй нь дахин санал хураалгах шаардлагатай гэж заасны дагуу төслийн 29.1 дэх хэсгийн зээлдэгчийн гэснийг санхүүжүүлэгчийн гэж, 29.2 дахь хэсгийн Монгол Улсын хууль болон түншлэлийн гэрээнд заасан эрх, үүргийн дагуу оролцоно гэснийг холбогдох хууль, түншлэлийн үндсэн болон дагалдах гэрээнд заасан эрх, үүргийг хэрэгжүүлнэ гэж өөрчилж, хамт өргөн мэдүүлсэн Төрийн болон орон нутгийн өмчийн хөрөнгөөр бараа, үйлчилгээ худалдан авах тухай хуульд нэмэлт, оруулах тухай хуулийн төслийг хууль санаачлагчид нь буцаах саналыг дэмжихгүй гэж санал хурааж шийдвэрлэв ээ. 

Хамт өргөн мэдүүлсэн хууль, тогтоолын төслийн хүрээнд Төрийн болон орон нутгийн өмчийн тухай хуульд өөрчлөлт оруулах тухай хуулийн төслийн нэгдүгээр зүйлийн төр, хувийн хэвшлийн түншлэлийн гэрээнд заасныг үндэслэн гэснийг төр, хувийн хэвшлийн түншлэлээр гэж өөрчилж, мөн зүйлийн холбогдсон харилцааг гэсний дараа Газрын тухай гэж нэмж, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийн 1 дүгээр зүйлийн Төр, хувийн хэвшлийн түншлэлийн тухай хуульд зааснаар төр, хувийн хэвшлийн түншлэлийн төсөл санаачилга гэснийг төр, хувийн хэвшлийн түншлэлийн төслийн саналыг хэлэлцэх гэж өөрчилж, Төр, хувийн хэвшлийн түншлэлийн тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төсөлд энэ тогтоолын хэрэгжилтэд хяналт тавьж ажиллахыг Эдийн засгийн байнгын хороонд даалгах, энэ тогтоолыг Төр, хувийн хэвшлийн түншлэлийн тухай хууль батлагдсан өдрөөс эхлэн дагаж мөрдөх агуулга бүхий 2 заалт нэмэх саналууд тус тус гаргаж байна. 

2023 оны төсвийн тухай хууль батлагдсантай холбогдуулан тус хуультай хамт Засгийн газрын тухай хуульд нэмэлт, өөрчлөлт оруулсан, үүнтэй холбогдуулаад Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн эшлэлийг дугаарыг өөрчилж, төсөлд тусгасан болно оо. 

Байнгын хорооны эрхэм гишүүд ээ,

Төр, хувийн хэвшлийн түншлэлийн тухай хуулийн төсөл болон хамт өргөн мэдүүлсэн хууль, тогтоолын төслүүдийн талаарх ажлын хэсгээс гаргасан зарчмын зөрүүтэй саналын томьёоллыг хэлэлцэж, шийдвэрлэж өгөхийг та бүхнээс хүсье.

Анхаарал тавьсанд баярлалаа.

Ажлын хэсгээс хэсгийн танилцуулгаас асуух асуулттай Улсын Их Хурлын гишүүд нэрсээ өгнө үү? 

Чинзориг гишүүнээр тасаллаа. Доржханд гишүүний микрофоныг нээе.

Т.Доржханд: Баярлалаа.

Би нэг л асуулт асууя аа. Энэ хуультай цуг дагалдаж орж ирж байгаа төрийн болон орон нутгийн өмчийн хөрөнгөөр бараа ажил, үйлчилгээ худалдан авах тухай хуульд нэмэлт, өөрчлөлт оруулах тухай гээд 3.14-тэй нэмэлт нэг заалт буюу энэ төслийн хүрээнд одоо худалдаж авах аливаа харилцааг энэ хуулиар зохицуулахгүй ээ гэсэн ийм заалт оруулж ирж байгааг чуулган дээр бол дэмжээгүй гэж ойлгосон. 

Тэгээд одоо энийгээ та нар өмнөх агуулгаар нь оруулж ирж байна уу? 

Аль эсвэл энийг ингээд хасаж оруулж ирж байна уу? Тэгээд бид бол бүгдээрээ сайн мэдэж байгаа. Энд одоо Сангийн яамны хүмүүс бас байна. Худалдан авах ажиллагаа, хуулийн газрынх нь дарга нь бол байна. Тэгээд аливаа нэгэн төрийн өмч болон төсвийн эх үүсвэрээр худалдан авалт хийх юм бол энэ заавал нээлттэй, ил тод тендер шалгаруулалт явах ёстой шүү дээ, үндсэн зарчим нь тийм биз? 

Тэгэхээр энэ төр ба хувийн хэвшлийн түншлэлийн санхүүжилтийн эх үүсвэр чинь холимог санхүүжилт яваад байгаа. Төрийн эх үүсвэр бас яваад байгаа. Тэгээд тэр агуулгаараа төрийн эх үүсвэр явж байгаа тохиолдолд бол энэ зайлшгүй тендер шалгаруулалт хийгдэх ёстой. Үгүй бол яг л өнөөдрийн нүүрсний хулгайны араас орчихно. Тендер шалгаруулалт байхгүй, шууд гэрээ болоод явчихна. Нууцалдаг, мөн бас зарим гишүүдийн хэлээд байгаа нөгөө Хөгжлийн банкны хулгай чинь яг л энэ цоорхойгоор гоожсон нь бас үнэн шүү дээ, үнэн. Хөгжлийн банкан дээр шийдвэр гаргах гээд тендер шалгаруулах болчихдог, тийм болохлоор мөнгөө төв банкан дээр цоожилж, цоожилж байгаад тэгээд хэдэн зам руу үр ашиггүй бүтээн байгуулалт руу шууд гэрээгээр өгсөн нь үнэн шүү дээ. 

Тухайн үеийн Хөгжлийн сайдын өрөөний үүдэнд маш олон замын компаниуд байсан шүү. Би өөрөө Сангийн яаманд ажиллаж байсан хүний хувьд бол энэ бол маш том хулгай явах нь ээ л гэж бодож байсан. Гэхдээ хуулийн хулгай бол хийсэн. Худалдан авах ажиллагааны тухай хуульдаа бол ганцхан заалт оруулсан нь бас үнэн шүү. Өөрөөр хэлэх юм бол тендерийн хуульд хамаарахгүй ээ. Энэ Хөгжлийн банкны эх үүсвэр гэж оруулж байгаад л хулгай эхэлсэн. Одоо бас энэ төр хувийн хэвшлийн түншлэл гэдэг чинь санхүүжилтийн арга хэлбэр нь бол төрийнх байна аа, хувийн сектор ч бас байна гэж үзэж байгаа тохиолдолд бол энэ хуулийн гадуур бас явж болохгүй ээ. Олон нийтэд нээлттэй, ил тод гэрээ байгуулаад тендер шалгаруулалт яваад тэгээд хамгийн сайн чанартай тэр бараа, ажил үйлчилгээг хамгийн хямд нөхцөлөөр авдаг энэ олон улсын зарчмынхаа дагуу л явах нь зүйтэй л гэсэн байр суурьтай байгаа юм. 

Тэгээд энэ дээр манай энэ Сангийн яамны бас хуулийн газрын дарга нь ирчихсэн байх шиг байна. Тэгээд оруулж ирсэн ажлын хэсгээс яг ямар байр суурьтай байгаа юм бэ? Хэрвээ яг энэ хууль хамаарахгүй ээ гэж байгаа бол энэ агуулагыг бол дэмжих боломж байхгүй шүү дээ. Тэгээд энд байж байгаа хүмүүс ч гэсэн өнөөдөр ямар их хулгай яваад байгаа билээ? Дандаа шууд гэрээ шүү дээ. Тэгээд шууд гэрээг хуулийн болгохын тулд одоо ингээд бүр улсын нууцад оруулаад, тэгээд хулгай хийдэг болчихсон энэ зүйлийг бол бид нар давтаж болохгүй, засах ёстой, засах үүрэг нь бол та бүхэнд байгаа шүү дээ гэж.

Тэгэхээр хариулт авъя. Баярлалаа.

Ц.Цэрэнпунцаг: Жавхлан сайд хариулъя.

Б.Жавхлан: Доржханд гишүүний асуултад хариулъя.

Энд бас нэг жоохон буруу ойлголт яваад байх шиг байгаа юм. Их Хурал дээр тэгээд би өмнө нь тайлбар хэлэх гэсэн чинь тэгээд цаг олдоогүй. Тэгээд одоо боломж олдсон дээр нь зөрсөн байхгүй юу тэр чинь. Дахиад миний саналын дараа санал хураах боломжгүй болчихсон шүү дээ. Араас нь явсан байхгүй юу. Одоо энэ ийм юм байдаг юм шүү. Одоо манай хуулийн зохицуулалт нь яаж явдаг вэ гэхээр одоо төрийн болон орон нутгийн өмчийн бараа материал худалдаж авах тухай хууль дээр өөр дээр нь ийм заалт одоо хүртэл байж байгаа. Тэр нь юу вэ гэхээр концессоор эзэмшүүлэх, ашиглуулах, концессын гэрээний үндсэн дээр шинээр бий болгох, шинэчлэн сайжруулахтай холбогдсон харилцааг тусгайлсан хуулиар зохицуулна. Өөрөөр хэлбэл, энэ тендерийн хуулиар зохицуулахгүй ээ гээд ийм заалт одооных нь тэд нарын хууль дээр одоо байж байгаа юм. 

Тэгэхээр өөрөөр хэлбэл эх үүсвэр нь тавигдчихсан төсвийн хөрөнгөөр бий болгох, одоо объектын гүйцэтгэгчийг сонгон шалгаруулдаг хуулийн гүйцэтгэгчийг. Төр хувийн хэвшлийн түншлэлээр түншлэгчийг өөрөө сонгон шалгаруулах тэр зохицуулалтаа одоо шингээсэн бүтэн 4 дүгээр бүлэг гээд байж байгаа. Яг тендерийн хуультай ерөнхийдөө төстэй. Тэнд ямар нэг одоо шууд гэрээ ч юм уу, тийм зохицуулалт бол байхгүй. Энэ манай төр хувийн хэвшлийн түншлэлийн хуулийн цоо шинэ үзэл баримтлал дотор бариад шилжүүлдэг концессын хуулиар явж ирсэн, энэ хамгийн их төсөв дээр дарамт авчирч буруу зүйл болсон тэр харилцааг бол ор тас энэ шинэ хууль дээр бол байхгүй. Шууд худалдан авалт аваад шууд шилжүүлэх, шууд одоо бариад шилжүүлэх тийм ямар ч зохицуулалт байхгүй.

Тэгэхээр төсөв дээр бол тийм хэмжээний эрсдэл ирэхгүй ээ гэсэн үг. Тэгэхээр өөрөөр хэлбэл тендерийн хууль маань өөрөө яг Төсвийн хуульд зориулсан хууль. Үүссэн төсвийн харилцаагаар дахиад хэлье. Гүйцэтгэгч сонгон шалгаруулдаг ийм хууль байгаа юм. 

Тийм учраас төр хувийн хэвшлийн түншлэлийн хууль өөрөө 4 дүгээр бүлэг гээд бүхэл бүтэн 5 зүйлтэй. Ийм бүлэг дээрээ одоо түншлэгчээ сонгон шалгаруулах ийм зохицуулалттай юм. Тийм учраас одоо ингэж ойлгож, энийг эргэж босгож өгч, Төр, хувийн хэвшлийн түншлэлийн хуулийн өөрийнх нь үзэл баримтлалыг нь одоо анх өргөн барьсан үзэл баримтлалыг нь дэмжиж өгнө үү? Ажлын хэсэг дээрээ бас уг нь яг ингэж дэмжсэн юм байгаа юм.

Тийм учраас Доржханд гишүүнээ, тэнд зохицуулалт байхгүй үлдчихээр нөгөө шууд гэрээ ирэх тийм ойлголт бол байхгүй шүү. Өөрөө яг 4 дүгээр бүлэг гээд тусдаа түншлэгчээ сонгон шалгаруулах ийм хуулийн бүлэг 5 зүйлтэй ийм зохицуулалттай гэдгийг дахиж хэлье ээ. Баярлалаа.

Ц.Цэрэнпунцаг: Ажлын хэсгээс нэмээд хариулчих, дараа нь та тодруулчих уу? Доржханд гишүүн. Ажлын хэсгээс дэд ажлын хэсгээс тодруулаарай. Хэн нэмж хариулах уу? Ажлын хэсгийн 4 номерын микрофоныг нээе. 

Г.Түвдэндорж: Доржханд гишүүний асуултад хариулъя. 

Хуулийн төслийн 4 дүгээр бүлгийн 23, 24, 25, 26 дугаар зүйлээр бол бүхэлд нь одоо төслийг сонгон шалгаруулах процессыг бол хуульчилж өгсөн байж байгаа. Яг энэ асуудал дээр бол ойлголцлын бол зөрөөнүүд байгаа. Нэгдсэн үндэсний байгууллагын яг жишиг хууль, олон улсын жишиг хуулийн дагуу бол Төр, хувийн хэвшлийн түншлэлийн тухай хууль бол хувийн одоо санхүүжилт, эх үүсвэрээр хэрэгжүүлж байгаа төсөл хөтөлбөрийг бол яг энэ хуулиараа өөрөө зохицуулж явдаг. Ийм олон улсын жишиг байж байгаа.

Тэгэхээр төр хувийн хэвшлийн түншлэлийн тухай хууль дээр бол яг энэ хуулийн төслийг сонгон шалгаруулах, энэ бол зөвхөн одоо барилга байгууламжийг барих асуудлууд бол ерөөсөө биш. Эхлээд бүх төслийг одоо эхнээс нь авхуулаад одоо амьдралын бүх циклд нь 20, 30 жилийн хугацаанд зардал, үр ашгийн тооцоог бүгдийг нь тооцож үзсэний үндсэн дээр төслийг бол сонгон шалгаруулдаг. Тэгэхээр бол энэ дээр төслийг олон улсын жишиг хуулийн дагуу бол боловсруулсан байж байгаа. 

Дээрээс нь нэмээд хэлэхэд одоогийн хүчин төгөлдөр мөрдөгдөж байгаа Концессын тухай хуулиар бол бас өөрөө энэ концессын асуудлуудыг бол энэ хуулиараа өөрөө зохицуулж ирдэг байсан. Төрийн өмчийн бараа ажил үйлчилгээний худалдан авах тухай хуулиар бол зохицуулагдаж явдаггүй. Энэ нь бол эх үүсвэртэйгээ холбоотой. Төсвийн тухай хуулиар бол хөрөнгө оруулалтын ажлууд эх үүсвэр нь батлагдаж байж дараа жилээсээ сонгон шалгаруулалтууд Тендерийн хуулиараа бол явдаг. Тэгэхээр энэ харилцаа бол өөрөө тусдаа байж байгаа. Тэгэхээр энэ дээр та бас зөв ойлгох талаас нь харах хэрэгтэй.

 Энэ бол олон улсын жишиг хуулийн инсетраллын хуулийн дагуу олон улсын жишиг нь өөрөө ийм байж байгаа.

Ц.Цэрэнпунцаг: Доржханд гишүүн тодруулж асууя.

Т.Доржханд: Зөв зөв, тэгэхээр энэ үл ойлголцол явж байна гэдгээ тодорхой хэлээрэй, нэг.

Тэгэхдээ юу шүү Энхболд бол сайн мэдэж байгаа. Энэ худалдан авах ажиллагааны тухай тендерийн хууль чинь 2000 онд хийсэн юм. Би өөрөө Сангийн яаманд байхдаа хийж байсан юм. Тэгээд энэ чинь болохлоор азетрал лов дээрээ тулгуурласан байхгүй юу? Тэгээд энүүгээр чинь зөвлөхийн барааны ажлын гээд бүх бичиг баримтуудыг бид нар орчуулж байсан юм аа. Энүүгээр чинь концесс нь ч орох юм байна, төрийн өмчийнх нь ч орох юм байна гэсэн агуулгаар бид хийсэн юм. Одоо та нар зөвхөн төгсөөгүй чи гээд буруу нь мушгиад байна шүү. Тэгээд яг мэргэжлийн хүн чинь яг хажууд нь байгаа шүү. Би өөрөө бас мэргэжлийн хүн байхгүй юу. Энэ хуулийг нь хийж байсан гадныхантай аваачиж олон хүмүүсийг уулзуулаад орчуулга хийж байсан хүний хувьд бол энэ хуулиар зохицуулах бүрэн боломжтой юм аа. Тэгэхлээр би энэ Сангийн яамны энэ Худалдан авах ажиллагааны газрын даргаас асуучихъя.

Энэ зохицуулалтуудаар явж болохгүй байгаа юм уу? Энхболд дарга аа. Бид нарын нөгөө жишиг бичиг баримтуудаар хийж болохгүй байгаа юм уу? Заавал тусдаа 4 дүгээр бүлэг гаргах шаардлага байгаа юм уу? 

Ц.Цэрэнпунцаг: Ажлын хэсгийн 2 номер хариулъя.

З.Энхболд: Доржханд гишүүний асуултад хариулъя.

Сангийн яамны Хууль, эрх зүйн газрын дарга Энхболд. 

Одоо тендерийн хуулиар санхүүжилтийн эх үүсвэр батлагдсан байж байж худалдан авах ажиллагаагаа эхлүүлдэг. Санхүүжилтийн эх үүсвэр батлагдаагүй бол худалдан авах ажиллагаа эхлүүлэхийг хориглосон ийм зохицуулалттай байгаад байгаа юм. 

Түншлэлийг шалгаруулах энэ төр, хувийн хэвшлийн түншлэлээр одоо энэ санхүүжилтийн эх үүсвэртэйгээ холбогдуулаад тухайлсан энэ хуулиараа сонгон шалгаруулалтын асуудлуудыг нь зохицуулаад явах нь зүйтэй гэж үзэж байгаа юм. Тэгэхээр тендерийн хууль нь тендерийнхээ одоо төсвийнхөө хүрээндээ бол сонгон шалгаруулалтаа хийгээд явна. Төр, хувийн хэвшлийн түншлэлийн хууль нь түншлэгчээ сонгон шалгаруулах хүрээндээ энэ хуулийн зохицуулалтад явна гэсэн үг. Хаа нэгэн газар сонгон шалгаруулалтын асуудал бол орхигдохгүй ээ гэсэн үг. Ойлгомжтой тодорхой байлгах үүднээс бол ингэж тус тусынх нь хууль дээр нь оруулж өгсөн байгаа.

Ц.Цэрэнпунцаг: Нэмэлт 1 минут Доржханд гишүүнд.

Т.Доржханд: Тэгээд худалдан авах ажиллагаагаа хариуцсан төрийн захиргааны төв байгууллага нь Сангийн яам гэж явж байгаа хэвээрээ биз? Тэгэхлээр та нар бодлогынхоо хүрээнд бол болно оо гэж үзээд оруулж байгаа юм байна гэж ойлголоо шүү, нэг.

Хоёрдугаарт ийм зүйл байгаа шүү дээ. Манай одоо энэ ажлын хэсгийнхэн маань бас мэдээлэлтэй байх нь зөв байх аа? Манай Эдийн засгийн байнгын хороо ч гэсэн зөвхөн төсөв биш шүү дээ Жавхлан сайдаа. Төсөв төсвийн хөрөнгө нэг.

Хоёр дахь нь төрийн болон орон нутгийн өмчийн эх үүсвэр, компаниуд 51 хувиас дээш болох, хоёр.

Гуравт нь бид нар энэ концессыг таргелж байсан байхгүй юу 2000 онд тэгж хийж байсан юм. Тийм болохоор нэг юань ситрол лов гэдэг юмыг хийж байсан, Дэлхийн банк, Азийн хөгжлийн банк бүх тэр кеперүүдийг нь нэгтгэж гаргаж ирсэн байсан байхгүй юу. Тэгэхээр зохицуулалт нь бол байгаа. Одоо бол харин энэ төр, хувийн хэвшлийн хамтарсан санхүүжилтийг бол тусдаа энэ хуулиараа зохицуулахаар боллоо. Худалдан авах ажиллагааг нь мөн үү? Гүйцэтгэгчээ сонгон шалгаруулах тэрийг нь үүгээрээ хийх юм байна. Үлдсэн нөгөө 2 нь бол хуучин худалдан авах ажиллагааны хуулиараа явах.

Ц.Цэрэнпунцаг: Тэгээд бас яах вэ ажлын хэсгийн ахлагчийн хувьд бас дахиад нэмээд хариулчихад Доржханд гишүүний саяын асуулт дээр бас тодруулаад нэмээд зүгээр товчхон хэлэхэд бол одоо энэ концессын хууль чинь гараад энэ тендерийн хууль 2 чинь хоорондоо одоо зөрчилдсөн юм байхгүй яваад байгаа шүү дээ. Тэр бол яг концесс гээд л байж байсан төр, хувийн хэвшлийн түншлэл гээд л явж байгаа байхгүй юу.

Тэгэхээр бол одоо тэрэн дээр бид нар нэг тийм хүндрэлтэй асуудал байхгүй байх гэж бодож байгаа юм. 

Чинзориг гишүүн асуултаа асууя.

С.Чинзориг: Би зүгээр асуулт гэж тодруулах юм. Эртээд чуулган дээр ажлын хэсгийн гаргасан санал уначихсан шүү дээ.

Орон нутагт төр хувийн хэвшлийн түншлэл хийх эрх олгох гээд. Орон нутаг төсвийнхөө 10 хүртэлх хувиар бол энэ төр хувийн хэвшлийн түншлэлийн гэрээ байгуулж болно гээд. Тэгэхдээ энэ бол орон нутагт шууд эрх өгч байгаа юм биш, Засгийн газар орон нутагт тэр эрхийг нь олгоно гэсэн ийм агуулгатай заалт байсан юм. Тэр тэгээд уначихсан. Би тэгээд энийг уг нь орон нутагтаа хэрэгтэй юм болов уу гэж бодоод уг нь босгох юм бодож байсан чинь тэгээд ажлын хэсэг дээр дахиж ярьсангүй, сая явчихлаа л даа. Тэгэхээр энийг одоо Байнгын хороо юу гэж үзэж байгаа юм. Одоо энэ чигээр нь ингээд орон нутагт бол энэ түншлэл хийх эрх олгох шаардлагагүй гээд ингээд цаашаа явчих юм уу гэж л тодруулах гээд байгаа юм. Би уг нь орон нутагт бол хэрэгтэй юм бодсон. Аймгийн даргаар ажиллаж байсан 2, 3 улсууд буруу ойлгоод одоогийн байгаа тэр Засаг захиргаа, нутаг дэвсгэрийн нэгжийн тухай хуульдаа байгаа гэж ойлгоод байгаа. Би бол тэнд бол байхгүй. Концесс хэрэгжүүлнэ, бонд гаргаж болно гэсэн ийм байгаа юм. Тэгээд энэ хууль гарахлаар нөгөө бонд Концессын тухай хууль хүчингүй болчихоор би бол автоматаар тэр засаг захиргаа, нутаг дэвсгэр нэгжийн тухай хуульд байгаа тэр концесс гэдэг нь бас байхгүй болчих байх гэж бодоод байгаа юм л даа. Тэгээд энийг одоо харин яах ёстой байсан юм бол дарга аа? 

Нөгөө ажлын хэсэг дээр ярьсангүй л дээ тэгээд. Ингээд инчээр нь цаашаа явах юм уу? Одоо тэгээд ажлын хэсэг дээр яриагүй юм чинь. Ярих одоо боломжгүй болчихлоо. Ер нь тэгээд хэрэггүй гэж одоо үзэж байгаа юм уу? Сангийн яам юу гэж үзэж байгаа юм? Байнгын хороо юу гэж үзэж байгаа юм. Ажлын хэсэг юу гэж үзэж байгаа юм. Би уг нь энийг яриад орон нутагт бас тэр эрхийг нь байлгавал яасан юм гэж. Орон нутагт шууд эрх өгөхгүй Засгийн газар л орон нутагт эрх олгох л тухай асуудал байсан шүү дээ. Засгийн газрын бүрэн эрхэд л орж орох асуулт байсан юм. 

Тэрийг одоо Сангийн яам хариулах уу? Яах вэ? Ажлын хэсэг түрүүн ярих байсан, тэгээд ярилгүй өнгөрөөчихсөн байна.

Ц.Цэрэнпунцаг: Харин тийм ээ, одоо наадах чинь би уул нь тэр эргэн тойрондоо сууж байгаа, бас аймгийн засаг дарга хийж байсан хэдэн гишүүддээ энэ талаасаа энэ эрхээ үлдээчихье ээ. Энэ чинь одоо ингээд орон нутагтаа ийм эрх нээж үлдээж байгаа шүү дээ гээд тэгсэн. Тэгээд бүр тас эсэргүүцээд бараг ийм асуудлаа авч хэвээрээ. Би энэ тэндээ сууж байгаа Ганболд гишүүнд хэлсэн, энэ талдаа Батжаргал гишүүнд хэлсэн. Та нар энэ асуудал ийм шүү гэсэн. Тэгээд нөгөө хэд маань тас эсэргүүцээд энийг бол ёстой ийм энэ асуудал байх юм бол та нар бид нар дэмжихгүй шүү гээд ингээд яасан учраас ажлын хэсэг дээр за больё оо, энийг нь одоо нэгэнт дэмжихгүй юм байна. Энэ сүүлийн энэ өнөөдрийн бидний одоо босгоё гээд чуулган дээр дэмжигдээгүй саналыг бид нар Байнгын хороон дээр одоо босгож явуулъя гэж байгаа чинь бол ийм жоохон ойлголцлын буруу ойлголттой байсан учраас энийг нь бас нэг бид нар оруулаад ирье гээд ингээд ажлын хэсэг дээр ингээд л явчихсан юм байгаа юм. Энийг бол тэгэхээр ажлын хэсэг энэ дээр та яах вэ дэд хэсэг дээр бид нар ярьсан юм л даа. Тэгээд ажлын дэд хэсгийнхэн ч ярьсан бид нартай ч бас ярилцсан тэгвэл энийг нь одоо больё.

Чинзориг гишүүний микрофоныг нээе.

С.Чинзориг:  Одоо тэгээд Сангийн яамныхнаас асуухад одоо ингээд тэр саналыг дахиж одоо ярихгүй, босгохгүйгээр ингээд цаашаа явахад Энэ хуулиараа орон нутаг, төр, хувийн хэвшлийн түншлэлээр одоо ийм гэрээ байгуулаад төслөө хэрэгжүүлэх одоо эрх нь нээлттэй үлдэж байгаа юм байна уу, үгүй юу? Хамгийн гол нь нийслэлд бол бас их чухал юм гэж би л бодож л байсан юм. Тийм одоо боломж байгаа юу? Байхгүй юу хуулиараа? 

Ц.Цэрэнпунцаг: Ажлын хэсэг хэн хариулах вэ? 4 номерын микрофон.

Г.Түвдэндорж: Чинзориг гишүүний асуултад хариулъя. 

Энэ ажлын хэсэг дээр Их Хурал дээр байгуулагдсан ажлын хэсэг дээр яриад яг энэ орон нутагт бие дааж хэрэгжүүлэх эрхийг олгож байсан, энэ уул нь маш чухал заалт байсан. Орон нутгийнхаа өөрийн бас чадамж дээр тулгуурлаад төсвийнхөө чадамж дээр тулгуурлаад бие даагаад одоо төсөл хэрэгжүүлэх шийдвэрээ бол гаргаад явах ийм боломжийг орон нутаг, нийслэлд нээж өгч байсан ийм санал бол үнэхээр Их Хурлын нэгдсэн чуулган дээр бол унасан. Тэгэхээр сая бол Байнгын хорооноос өмнө ажлын хэсэг дээр яриад Байнгын хороон дээр саналаа оруулж ирэх байсан.

Тэгэхээр энэ дээр бас Байнгын хорооны дарга чиглүүлээд ажлын хэсгийг одоо дундуур нь дахиж хуралдуулах асуудал гарах уу? Тэрэн дээр бас Байнгын хороонд шийдсэн дээр байх. Уг нь бол их хэрэгтэй заалт байсан. Бие даасан энэ жижиг төслүүд үйлчилгээний төслүүд эд нарыг бол орон нутаг өөрөө бие даагаад шийдчих ийм бололцоотой эрхийг нь нээж өгч байсан заалтыг бол унагаасан байж байгаа. 

Доржханд гишүүний асуулт дээр түрүүн нэмж тайлбар хэлэхэд төр, хувийн хэвшлийн түншлэлийн тухай яг олон улсын инсетраллын жишиг хуулийг бол авч үзсэн байж байгаа. Энэ дээр бол бие даасан тусдаа том бүлгээр зохицуулж байгаа Төрийн бараа, үйлчилгээ худалдан авах тухай хуулиар зохицуулах боломжгүй. Яагаад гэвэл өөрөө энэ бол төсөл хэрэгжүүлэхэд циклийн хувьд бүтэн жилийн циклийн хувьд бол зөрнө. Энэ төрийн худалдан авах ажиллагааны хууль бол төслийг компанийг сонгон шалгаруулагчийг сонгон шалгаруулна. Эх үүсвэр нь тодорхой төсвөөс санхүүжигдэнэ. Төр хувийн хэвшүлийн түншлэлээр хэрэгжүүлж байгаа төсөл бол хувийн хэвшлийн хөрөнгө оруулалт хийж байгаа, хувийн хэвшлийн санхүүжилт хийж байгаа энэ төслүүдийг Төрийн худалдан авах ажиллагааны газар, тэнд шалгаруулалт явахаар эргээд өөрөө одоо хөгжил биш эргээд хурал руугаа явах ийм бас нөхцөлүүд үүснэ.

Тэгээд энэ инсетраллын олон улсад ийм жишиг байдаг. Энийг бол төсөл шалгаруулдаг. Урт хугацаанд яаж үр ашигтай сайн төслийг хэрэгжүүлэх боломжтой вэ гэдгийг бол шалгаруулдаг ийм өөрөө практик учраас энэ хуулиараа бие даасан зохицуулалтууд явна. 

Ингэж зохицуулсныхаа үндсэн дээр олон улсад төр, хувийн хэвшлийн түншлэлийн тухай одоо Монгол Улс олон улсын инсетраллын жишиг хуультай боллоо гэсэн ийм эерэг сайн саналыг бол өгнө. Эргээд энэ хуулиараа өөрөө ингээд зохицуулаад хувийн санхүүжилтийг төр нь орж ирээд шийдээд Тендерийн хуулиараа явуулах юм бол энэ өөрөө олон улсад бол энэ бие даасан хуулиараа зохицуулаад явах нь бол олон улсад хөрөнгө оруулагч нарт бол итгэлийг сэргээх, итгэл өгөх маш чухал ийм заалт байгаа учраас энэ 2-ыг бас ойлголцлын зөрүүг бол яг ингэж ялгаж салгаж авч үзэхгүй бол бас болохгүй байгаа юм аа. 

Баярлалаа.

Ц.Цэрэнпунцаг:  5 номер Дэлгэржаргал дахиад товчхон хариулна шүү 1 минут. 

Ж.Дэлгэржаргал: Гишүүний асуултад хариулъя.

Яг хуулийн төсөл дээр бие дааж эрх хэрэгжүүлэх эрхийг бол унасан. Харин бол одоогийн хуулийн төсөл явж байгаа хуулийн төсөл дээр бол орон нутаг төсөл санаачлах, гэрээ байгуулах харилцаанд оролцох, сонгон шалгаруулах ажлын хэсэгт оролцох эрх нь бол нээлттэй. Харин аймаг, нийслэл дээрээ бие даан тэндээ гэрээ байгуулах эрх нь бол унасан заалттай холбоотой боломжгүй байгаа. 

Ц.Цэрэнпунцаг: Тэгээд одоо энэ чуулган тав дахийн чуулган дээр бас орчихсон байгаа, энэ хуваарьт орчихсон байгаа учраас бол бид нар 4 дэх өдөр чуулган байхгүй. Тийм учраас дахиж ажлын хэсэг хуралдуулаад дахиад одоо бид нар Байнгын хороо хуралдуулах боломжгүй учраас бол ингээд явчихъя л гэж бодож байгаа юм. 

Ингээд гишүүд асуулт асууж, хариулт авч дууслаа.

Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1 дэх заалтыг үндэслэн ажлын хэсгийн боловсруулсан зарчмын зөрүүтэй саналаар санал хураалт явуулъя.

Зарчмын зөрүүтэй саналын томьёолол

1.Төслийн 18.2.1 дэх заалтын “энэ хуулийн 19.4, 19.6-д нийцүүлэн гүйцэтгэсэн” гэснийг “боловсруулсан” гэж өөрчилж, 18.2.7 дахь заалтыг доор дурдсанаар өөрчлөн найруулах:

“18.2.7.төслийн үйл ажиллагаанд шаардлагатай Зөвшөөрлийн тухай хуулийн дагуу олгогдох тусгай болон энгийн зөвшөөрлийг тодорхойлсон байх;” Санал гаргасан ажлын хэсэг. 


Санал хураалт.


Гишүүдийн 90.9 хувь нь дэмжиж, санал дэмжигдлээ. 

2.Төслийн 25.2.6 дахь заалтын “үнэлэх” гэснийг “үнэлэх, шаардлага хангаагүй бол энэ хуулийн 25.2.7-д заасан хугацааны дотор оролцогчид мэдэгдэх;” гэж өөрчлөх. Санал гаргасан ажлын хэсэг. 


Санал хураалт.


Гишүүдийн 90.9 хувь нь дэмжиж, санал дэмжигдлээ. 

3.Төслийн 27.1.6 дахь заалтын “хамтарч оролцохгүй байх” гэснийг хасаж, 27 дугаар зүйлд доор дурдсан агуулгатай 27.1.7 дахь заалт нэмэх:
“27.1.7.сонгон шалгаруулалтад оролцогчид нь Өрсөлдөөний тухай хуулийн 4.1.6-д заасны дагуу харилцан хамааралгүй байна.” Санал гаргасан ажлын хэсэг. 


Санал хураалт.


Гишүүдийн 90.9 хувь нь дэмжиж, санал дэмжигдлээ. 

4.Төслийн 39.3 дахь хэсгийн “байгууллагаас” гэсний дараа “зөвшөөрлийг” гэж нэмэх. Санал гаргасан ажлын хэсэг. 


Санал хураалт.


Гишүүдийн 81.8 хувь нь дэмжиж, санал дэмжигдлээ. 

5.Төслийн 50.1.3 дахь заалтын “төслийн баримт бичгийн үнэ” гэснийг хасах. Санал гаргасан ажлын хэсэг. 


Санал хураалт.


Гишүүдийн 90.9 хувь нь дэмжиж, санал дэмжигдлээ. 

2/3-оор дэмжигдэх санал.

1.Төслийн 29.1 дэх хэсгийн “зээлдэгчийн” гэснийг “санхүүжүүлэгчийн” гэж, 29.2 дахь хэсгийн “Монгол Улсын хууль болон түншлэлийн гэрээнд заасан эрх, үүргийн дагуу оролцоно” гэснийг “холбогдох хууль, түншлэлийн үндсэн болон дагалдах гэрээнд заасан эрх, үүргийг хэрэгжүүлнэ” гэж өөрчлөх. Санал гаргасан ажлын хэсэг. 


Санал хураалт.


Гишүүдийн 90.9 хувь нь дэмжиж, санал дэмжигдлээ. 


Байнгын хорооны анхны хэлэлцүүлгээр дэмжээгүй саналыг чуулганы нэгдсэн  хуралдаанаар дэмжээгүй тул дараах саналыг Монгол Улсын Их Хурлын чуулганы хуралдааны дэгийн тухай хуулийн 42.2.3-т заасны дагуу дахин хураалгах шаардлагатай гэж үзлээ.

2.Төр хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг хууль санаачлагчид нь буцаах. Санал гаргасан ажлын хэсэг. 


Санал хураалт.


Гишүүдийн 90.9 хувь нь дэмжиж, санал дэмжигдлээ. 

Хоёр.Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн хууль, Улсын Их Хурлын тогтоолын төслүүдийн талаарх зарчмын зөрүүтэй саналын томьёолол

1.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийн талаар:
1/Төслийн 1 дүгээр зүйлийн “Төр, хувийн хэвшлийн түншлэлийн тухай хуульд зааснаар төр, хувийн хэвшлийн түншлэлийн төсөл санаачлах,” гэснийг “төр, хувийн хэвшлийн түншлэлийн төслийн саналыг хэлэлцэх,” гэж өөрчлөх. Санал гаргасан ажлын хэсэг. 


Санал хураалт.


Гишүүдийн 90.9 хувь нь дэмжиж, санал дэмжигдлээ. 

2.Төрийн болон орон нутгийн өмчийн тухай хуульд өөрчлөлт оруулах тухай хуулийн төслийн талаар:

1/Төслийн 1 дүгээр зүйлийн “төр, хувийн хэвшлийн түншлэлийн гэрээнд заасныг үндэслэн” гэснийг “төр, хувийн хэвшлийн түншлэлээр” гэж өөрчилж, мөн зүйлийн “холбогдсон харилцааг” гэсний дараа “Газрын тухай,” гэж нэмэх. Санал гаргасан ажлын хэсэг. 


Санал хураалт.


Гишүүдийн 72.7 хувь нь дэмжиж, санал дэмжигдлээ. 

3.“Төр, хувийн хэвшлийн түншлэлийн тухай хууль батлагдсантай холбогдуулан авах арга хэмжээний тухай ” Улсын Их Хурлын тогтоолын төслийн талаар: 

1/Төсөлд доор дурдсан агуулгатай 3, 4 дэх заалт тус тус нэмэх:

“3.Энэ тогтоолын хэрэгжилтэд хяналт тавьж ажиллахыг Эдийн засгийн байнгын хороо /Ц.Цэрэнпунцаг/-нд даалгасугай. 

4.Энэ тогтоолыг Төр, хувийн хэвшлийн түншлэлийн тухай хууль батлагдсан өдрөөс эхлэн дагаж мөрдсүгэй.” Санал гаргасан ажлын хэсэг. 


Санал хураалт.


Гишүүдийн 81.8 хувь нь дэмжиж, санал дэмжигдлээ. 

Төр хэвшлийн түншлэлийн тухай хуулийн төсөл болон хамт өргөн дүүлсэн бусад хуулийн төслүүдийн талаарх хэлэлцүүлгийг явуулж дууслаа. 

Одоо Зөрчлийн тухай хуульд нэмэлт оруулах тухай хуулийн төслийн талаарх саналын томьёолол, чуулганы нэгдсэн хуралдааны анхны хэлэлцүүлгээр дэмжигдсэнтэй холбогдуулан Монгол Улсын Их Хурлын чуулганы хуралдааны … зүйлийг үндэслэн боловсруулсан Зөрчил шалган шийдвэрлэх тухай хуульд нэмэлт оруулах тухай хуулийн төслийн анхны хэлэлцүүлгийг явуулъя.

Хуулийн төслийг та бүхэнд тараасан байгаа. Хуулийн төсөл дээр асуулттай гишүүд байна уу? Алга байна Баттөмөр гишүүнээр тасаллаа. Баттөмөр гишүүн асуултаа асууя. 

Б.Баттөмөр: Энэ орж ирж байгаа энэ зээлийг бол дэмжиж байна. Уучлаарай.

Ц.Цэрэнпунцаг: Танд өгөөгүй байна уу? Энэ нөгөө төрийн хувийн хэвшлийн хуулийг дагаж гарсан. Энийг би уншаад өгчихье. 

Зөрчил шалган шийдвэрлэх тухай хуульд нэмэлт оруулах тухай 1 дүгээр зүйл Зөрчил шалган шийдвэрлэх тухай хуулийн 1.8 дугаар зүйлийн 6.10 дахь хэсгийн “10.29,” гэсний дараа “10.30,” гэж нэмсүгэй.

 2 дугаар зүйл.Энэ хуулийг Төр, хувийн хэвшлийн түншлэлийн тухай хууль хүчин төгөлдөр болсон өдрөөс эхлэн дагаж мөрдсүгэй гэсэн ийм төсөл байгаа юм. Хуулийн төслийг Төр, хувийн хэвшлийн түншлэлийн тухай хуулийн төсөл шаардлагатай байгаа тул Монгол Улсын Их Хурлын чуулганы хуралдааны дэгийн 39 дүгээр зүйлийн 39.22 дахь хэсэгт анхны хэлэлцүүлгийг эцэслэх үе шаттай нэгтгэн явуулъя гэсэн санал гаргаж байна. 

Горимын саналаар санал хураалт явуулъя, нэгтгэж явуулъя гэж санал гаргаж байна.  Гишүүдийн 72.7 хувийн саналаар хуулийн төсөл дэмжигдлээ. Хулуийн төслийн талаарх горимын санал дэмжигдсэн тул анхны хэлэлцүүлгийг эцэслэн батлах үе шаттай нэгтгэн явуулахыг дэмжье гэсэн томьёоллоор санал хураалт явуулъя.

81.8 хувь нь дэмжиж санал дэмжигдэж дууслаа. 

Зөрчил шалган шийдвэрлэх тухай хуульд нэмэлт оруулах тухай хуулийн анхны хэлэлцүүлгийг явуулж дууслаа.

Төр, хувийн хэвшлийн түншлэлийн төсөл болон холбогдох бусад хуулийн төслүүдийн эцсийн хэлэлцүүлэг явуулсан талаарх Байнгын хорооны санал дүгнэлтийг чуулганы нэгдсэн хуралдаанд ажлын хэсгийн ахлагч миний бие уншиж танилцуулъя.

Дараагийн асуудалдаа оръё.

 
Монгол Улс, Азийн дэд бүтцийн хөрөнгө оруулалтын банк хоорондын Зээлийн хэлэлцээр хэлэлцүүлгийг явуулъя. 
Хуулийн төслийн талаар төсөл санаачлагчын танилцуулгыг Улсын Их Хурлын гишүүн, Сангийн сайд Жавхлан сайдын микрофоныг өгье.

Б.Жавхлан: Баярлалаа. 

Улсын Их Хурлын гишүүд, Байнгын хорооны дарга аа,

Монгол Улс Азийн дэд бүтцийн хөрөнгө оруулалтын банктай хамтран мөчлөг сөрсөн бодлогын арга хэмжээг дэмжиж хэрэгжүүлэхээр ажиллаж байна.

Хятад улсын баримталж буй тэг ковид бодлогын улмаас хязгаарлалт болон ОХУ, Украйны хямралт нөхцөл байдлаас шалтгаалан хүнсний үнэ огцом нэмэгдэж, нийлүүлэлтийн сүлжээний тасралтгүй хийгдэж байна. Түүнчлэн инфляцын түвшин өсөж гадаад худалдаа, төлбөрийн тэнцлийн хямрал улс орнуудад хямрал учруулж байна. Сүүлийн 40 жилд инфляцын түвшинг тогтворжуулахаар улс орнууд бодлогын хүүгээ чангаруулж, худалдан Холбооны нөөцийн сан бодлогын хүүг 2022 онд дунжаар сард 5 удаа эрс нэмэгдүүлсэн голлох валютын эсрэг 15 орчим хувиар хөгжиж буй орнуудад өрийн болон валютын ханшийн дарамтыг геополитикийн хурцадмал байдал гадаад нөхцөл байдлаас шалтгаалан Монгол Улсын төлбөрийн тэнцэл 9 дүгээр сарын байдлаар 1.4 тэрбум долларт хүрсэн бол гадаад валютын нөөц 2021 оны жилийн эцэст 1.5 тэрбум доллар буурч ам. ,,,52.48 доллар болоод байна аа. 

Түүнчлэн өөрөө ар байдлаар төсвийн тэнцвэржүүлсэн тэнцлийн алдагдал их наяд төгрөг буюу дотоодын бүтээгдэхүүн -2 гаргасан. Монгол Улсын 2022 оны Ан хууль, энэ оны алдагдлыг 2. Га, дотрын бүтээгдэхүүн 5. Хувиас хэтрэхгүй байхаар төсөв ийнхүү алдагдалтай батлагдсанаар биш зөрүүг Засгийн газрын өр үүсгэж санхүүжүүлэх т өсөрхан бодлогын арга хэмжээг дэмжих хөтөлбөрийг хэрэгжүүлж байгаа төс энэхүү зуун сая доллартай тэр бол Санхүүжилтийн бодлогын арга хэмжээг дэмжих хөтөлбөрийн зээл авч Азийн дэд бүтэц, хөрөнгө оруулалтын банктай зээлийн хэлэлцээрийг 2022 оны 9 дүгээр сарын 5-ны өдөр хийж, тус хөтөлбөрийн хөрөнгө …. сая доллартой тэнцэх зээл олгох асуудлыг сүүл 2022 оны 9 дүгээр сарын 29-ний өдөр баталсан юм. Олон улсын байгууллагууд дундаас бүс нутгийн үйл ажиллагаа явуулж буй Азийн дэд бүтэц, хөрөнгө оруулалтын банк, Азийн Хөгжлийн банкнууд нь ОУВС-гаас харьцангуй бие даасан шийдвэр гаргаж, хөтөлбөрийн зээл олгохоор ийнхүү шийдвэрлээд байна. Иймд юуны өмнө төлбөрийн тэнцлийг дэмжиж, гадаад валютын албан нөөцийг нэмэгдүүлэхэд нэн шаардлагатай хувийн эх үүсвэрийг оны өмнө яаралтай авч ашиглах Азийн дэд бүтцийн хөрөнгө оруулалтын банкнаас авч долларын зээлийн эх үүсвэр нь эхний 3 жил үндсэн төлбөрөөс чөлөөлж 7 жилийн хугацаанд эргэн төлөгдөх нөхцөлтэй баталгаат обер найт санхүүжилт … нэмэгдэлтэй болно. Энэхүү Азийн дэд бүтцийн хөрөнгө оруулалтын банкны мөчлөг сөрсөн бодлогын арга хэмжээг дэмжих хөтөлбөрийн зээлийн хэлэлцээр нь Олон улсын гэрээний тухай хуулийн 8.1.2-т заасны дагуу Улсын Их Хурлаар заавал соёрхон батлуулах шаардлагатай зээлийн хэлэлцээрт гарын үсэг зурах асуудлыг хэлэлцэн шийдвэрлэж өгнө үү.

Анхаарал тавьсанд баярлалаа.

Ц.Цэрэнпунцаг: Ажлын хэсгийг танилцуулъя.

Жавхлан, Сангийн сайд, Сүх-Очир Сангийн яамны Санхүү, бодлогын газрын дарга, Мөнх-Эрдэнэ Эдийн засаг, хөгжлийн яамны Макро эдийн засгийн бодлогын газрын төлбөрийн тэнцлийн хэлтсийн дарга, Одонтуяа Сангийн яамны Санхүү бодлогын газрын Өрийн удирдлагын хэлтсийн дарга, Даваа-Эрдэнэ Хөдөлмөр, нийгмийн хамгааллын яамны Бодлого төлөвлөлтийн технологи статистикийн хэлтсийн дарга, Гэрэлтуяа Хөдөлмөр, нийгмийн хамгааллын яамны Бодлого төлөвлөлтийн газрын Мэдээллийн технологи, статистикийн хэлтсийн ахлах шинжээч.

Гишүүд төсөл санаачлагчаас хэлэлцээрийн төслийн талаар асуулт асууж, үг хэлэх гишүүд нэрсээ өгнө үү?

Ганибал гишүүнээр тасаллаа. Оюунчимэг гишүүн асуултаа асууя.

 М.Оюунчимэг: Энэ Монгол Улс, Азийн дэд бүтцийн хөрөнгө оруулалтын банк хоорондын зээлийн хэлэлцээрийн энэ удаагийн гол агуулга нь мөчлөг сөрсөн бодлогын арга хэмжээг дэмжих хөтөлбөрийн хүрээнд төсөл зөвшилцөх гэж орж ирж байгаа юм байна л даа. Тэгээд сая Сангийн сайдын тайлбарлаж байгаагаар одоо энэ эдийн засгийн нөхцөл байдал, 0 ковид хөтөлбөртэй уялдаад хил, гааль гээд инфляц, төлбөрийн тэнцлийн сөрөг нөлөөллийг бууруулах чиглэл дээр илүү одоо яаралтай авч ашиглах хэрэгтэй байгаа талаар хэлж байна. 

Гэтэл энэ дээр мөчлөг сөрсөн бодлогын арга хэмжээг дэмжих хөтөлбөрийн зардал нь юунд байх юм гээд үзэхэд эдийн засгийн хүндрэлийн үед хамгийн их нэрвэгдээд байгаа нийгмийн эмзэг бүлэгт бодлогын арга хэмжээг чиглүүлэх, хүүхдийн мөнгөн тэтгэмж, цалингийн дэмжлэг олгох, амьжиргааны түвшин доогуур бүсэд цэцэрлэгийн хүрэлцээг нэмэгдүүлэх, эмэгтэйчүүдийн ажиллах хүчний оролцоог нэмэгдүүлэх зэрэг нь орчихно гээд энэ мөчлөг сөрсөн арга хэмжээг дэмжих хөтөлбөрийн зориулалтыг нь заагаад өгчихсөн байдаг. Сая тайлбарлахдаа энэ нь өөрөө инфляц, эдийн засаг, энэ төлбөрийн тэнцлийн хэмжээ, алдагдал энэ тэрийг ерөнхийдөө дэмжих бодлого болоод ингээд энэ 2 чинь зөрчилдөж байна л даа. Ер нь тэгээд одоо бид сая 2023 оны төсөв батлаад хүүхдийн мөнгийг 100000-ыг бараг 97 хувьд нь олгож байгаа. Яг Хөдөлмөр, нийгмийн хамгааллын яаман дээр энэ халамжийн чиглэлээр бас 27 тэрбум төгрөг байгаа. Энийг одоо яаж зарцуулах гэж байна гээд өмнөх сайд нь саяхан бас мэдээлэл хийсэн байсан. Ингээд давхардсан давхардсан зүйл рүү санхүүжилт хийгээд байдаг. Энэ чинь өөрөө бас хүүтэй зээл байна шүү дээ. Зээлийн хүү дээрээс нь хувьсах үг нэмсэн байдлаар бид жилд 2 удаа төлөх юм байна шүү дээ. 6 сард, 12 сард гээд. Тэгээд энийг авах нэн шаардлага яг байгаа юм уу? Нэгдүгээрт.

Хоёрт тэгээд зориулалт нь яг юунд байгаа юм бэ? Сангийн сайд аа. Энэ нь өөрөө л хэрвээ үнэхээр гаднын зээл тусламж бол яг тодорхой зориулалттай орж ирдэг. Юунд зарцуулна, тэнд нь зарцуулна гэдэг. Өмнө нь Эдийн засгийн байнгын хороон дээр Азийн хөгжлийн банкны 100 сая америк доллароор нөгөө малын хашаа энэ тэр өөрчлөх энэ тэр гэж орж ирээд тэгээд эдийн засаг хүнд үед өөр цаашаа хүнд болно гэж байгаа энэ үед ингэж зарцуулж болохгүй ээ гээд бид буцааж байсан. Энэ одоо өөр нэрээр, эсвэл мөчлөг сөрсөн гэж орж ирж байгаа юм уу? Яг тодорхой юунд яаж зарцуулах юм. Хэзээ зарцуулах юм, хэдийг зарцуулах юм гэдэг дээр, нэгдүгээрт.

Хоёрт нь энийг эргээгээд одоо яг одооны ханшаар бол энэ чинь 350 гаруй тэрбум төгрөг байна шүү дээ долларын ханштай ингээд бодоод үзэхэд. Тэгээд хүүгийн хувьсах зардлыг нь нэмээд тооцох юм чинь бас их зардал болно. Тэгээд инфляцын төлбөрийн тэнцэлтэйгээр энийгээ оруулаад тооцчих юм уу? Маш тодорхой хариулт энд эхлээд авъя гэж бодож байна.

Ц.Цэрэнпунцаг: Жавхлан сайд микрофон өгье. 

Б.Жавхлан: Оюунчимэг гишүүний асуултад хариулъя.

Энэ нөгөө төслийн санхүүжилт огт биш шүү. Ямар нэг тийм төсөл хөтөлбөр санхүүжүүлэх гэж байгаа зээл биш. Энэ мөчлөг сөрсөн ерөнхий гэрээний хүрээнд бодлогын зээл юм байгаа юм. Бодлогын дэмжлэг үзүүлж байгаа. Энэ удаа бол энэ бол шууд төсвийн дэмжлэг болно гэсэн үг. Оруулж ирлээ зуун сая долларыг бид нар Төв банкны валютын нөөц дээр хийж өгнө. Солигдлоо төгрөг нь манай төрийн сангийн эх үүсвэр болоод л төсвийн одоо зардал талд эх үүсвэр болоод ингээд дэмжлэг болоод л явах юм байгаа юм. Тэрнээс биш ямар нэг төсөл хөтөлбөр бол хэрэгжихгүй. Харин яг бодлогын шаардлага матриц дотор нь болбол нийгмийн чиглэлийн Хөдөлмөр, нийгмийн хамгааллын чиглэлийн тоонууд бол байгаа. Тийм учраас Хөдөлмөр, нийгмийн хамгааллынхан ирсэн үү. Яамныхан ирсэн байх шиг байна% Матрицад орсон тоонуудаасаа гишүүдэд танилцуулаад өг.

Ц.Цэрэнпунцаг: Ажлын хэсэг хэн хариулах юм. Танилцуулах юм. Бэлэн үү? Ажлын хэсгийн 2 номерын микрофон нээе.

Д.Гэрэлтуяа:  Хөдөлмөр, нийгмийн хамгааллын яамны Бодлого төлөвлөлтийн газрын ахлах шинжээч Гэрэлтуяа. Энэ зээлийн хэлэлцээрийн одоо шалгуур үзүүлэлтэд болбол Хөдөлмөр, нийгмийн хамгааллын яамнаас 3 шалгуур үзүүлэлт орсон байгаа. Нэгдүгээрт нь бол хүүхдийн мөнгө хөтөлбөр буюу өмнөх 2020 онд бол нийт эмзэг бүлгийн 480 мянган өрхийг бол хүүхдийн мөнгөн тэтгэмжид хамруулж байсан. Тэгэхээр энэ өрхийг 2021 онд үргэлжлүүлэн хамруулах гэсэн ийм эхний шалгуур үзүүлэлт байгаа. 

Хоёрдугаарт нь бол 107 төрийн алба, үйлчилгээний албан хаагчдын цалинг 8.2 хувиар нэмэгдүүлэх.

Гуравдугаарт нь бол нийт 640000 ажил эрхлэгчдийн нийгмийн даатгалын шимтгэлийн 50 хувийг буцаан олгох гэсэн ийм 3 шалгуур үзүүлэлтийг бол манай салбарын зүгээс тусгасан байгаа. 

Ц.Цэрэнпунцаг: Оюунчимэг гишүүн тодруулж асууя.

Хөдөлмөр, нийгмийн хамгааллын яам ийм зүйл ярьж байж болохгүй шүү дээ. Ийм их мөнгөн дээр одоо хүүхдийн мөнгийг хэлж байна. Хүүхдийн мөнгийг төсөв дээр бид нар сая суулгаж өгсөн биз дээ. Бүр нөгөө хуримтлалын сангаас гэж байгаа 800 гаруй тэрбум төгрөг гээд. Гэтэл одоо энэ чинь өөрөө Монгол Улс, Азийн дэд бүтцийн хөрөнгө оруулалтын банк хоорондын зээлийн хэлэлцээр дээр энд хүүхдийн мөнгө энэ тэр гээд яриад байж сууж байна л даа. Энэ чинь тэгэхээр бас өөр зүйлд зүгээр л статистик ярьчихлаа. Өөр зүйлд зарцуулах юм байна ш дээ. Ер нь долларын валютын нөөцийг зузаатгахад л энийг зарцуулах бодлого барьж байгаа юм байна шүү дээ ээ. Сангийн сайдын тайлбараас харахад. Тэгэхээр та өөрөө төсөл хөтөлбөрөө энэ бол ямар ч хамаагүй шүү гэсэн хэрнээ бид нарт орж ирж байгаа чинь энэ нь өөрөө арга хэмжээг дэмжих, хөтөлбөрийн төсөл зөвшилцөх гээд нэр чинь хүртэл төсөл хөтөлбөр нэртэй л орж ирж байна шүү дээ. 

Тэгэхээр энэнийг буруу зүйлд юм уу ингэж бас зориулалтын бус юм уу, эсвэл зүгээр нэрээ хүртэл зөв бичээд оруулаад ирээд нээлттэй байх хэрэгтэй л дээ.

Ц.Цэрэнпунцаг: Жавхлан сайд хариулъя. Жавхлан сайдын микрофоныг нээе.

М.Оюунчимэг: Оюунчимэг гишүүнээ наадах чинь нэрэн дээр маргах юм байхгүй л дээ. Урьд нь ерөнхий гэрээ нь ороод батлагдаад явчихсан юм байгаа учраас ямар нэг ийм бодлогын зээл дээр заавал матриц батлагддаг 2 талаасаа. Ямар ч матриц байхгүй нөхцөл байхгүй, зөв зүгээр энэ чинь бэлэглэнэ гэж байхгүй шүү дээ. 

Матриц нь бол одоо яг бидний хувьд том тийм сорилт шалгуур гэхээсээ илүү одоо хэрэгжээд явж явж байгаа Засгийн газрын бодлого, үр дүнгүүд нь тодорхой болсон ийм зүйлүүд дээр одоо төсвийн эх үүсвэр болгож, нөгөө талаас одоо нэн хөнгөлөлттэй яг тусламжийн хэлбэрээр зээл нь орж ирж байгаа л гэсэн үг. Эцсийн ашиглах ашиглалт нь бол одоо яг энэ мөчлөг сөрсөн гэдэг утга нь хүнд байгаа үед Төв банкны валютын нөөц дээр л одоо 100 сая долларын ийм хөнгөлөлттэй эх үүсвэр орж ирж байгаа л гэсэн үг. 

Ц.Цэрэнпунцаг: Оюунчимэг гишүүн асуулт хангалтгүй гэж үзсэн учраас 1 минут өгье.

М.Оюунчимэг: Хариулт хангалтгүй байна. Матриц бичих ёстой нь ойлгомжто. Гэхдээ энэ нь тодорхой байх ёстой шүү дээ. Одоо жишээ нь хүүхдийн мөнгө гэдэг дээр бид төсвөөсөө, энийг одоо сая хуримтлалын сан мантайгаа нийлж байж 2023 оны төсөвт суулгаж өгч байна шүү дээ, их наяд гаруй төгрөг. Гэтэл энэ нь зүгээр тусламж ч бай, зээл ч бай энэ матриц чинь тэгвэл тодорхой бичих хэрэгтэй шүү дээ. Энэ өөр нэг эх үүсвэрээс зарцуулчихсан юмыг авах гэж байгаа зээлийн хөтөлбөр дээр дахиад тийм статистик оруулах шаардлага байгаа юм уу? Энэ чинь тэгээд тэгвэл зорилго нь биелэхгүй, явчхаж байна шүү дээ.

Энийгээ ч гэсэн тодорхой бичиж явахгүй бол одоо сүүлийн үед хэвлэл мэдээллийн хэрэгслээр яриад байна шүү дээ. 475 сая Америк доллароор бараг л тойрог тойрогтоо ийм юм хийж, гаднын зээл тусламжийг үр дүнгүй зарцуулж байна. Энэ одоо эргээд нөгөө тойрог услах юм руу зарцуулагдаж байна гээд шүүмжлэгдээд байхад дахиад одоо энэ өөр зориулалтаар гэдэг нь ч юм уу, эсвэл одоо энэ матрицаа тодорхой бичих хэрэгтэй л дээ. Эмэгтэйчүүдийн хөдөлмөрийг дэмжих гээд энэ нь өөрөө зорилгыг нь энд нь тодорхойлчихсон байгаад байна. Тэгэхдээ энд бол валютын…/минут дуусав/.

Ц.Цэрэнпунцаг: Ажлын хэсгийн 6 номерыг нээе.

Б.Сүх-Очир: Сангийн яамны Санхүүгийн бодлогын газрын дарга Сүх-Очир гишүүний асуултад хариулъя.

Энэ мөнгөний эх үүсвэр нь бол цэвэр нөгөөдөх яг төлбөрийн тэнцлийг дэмжээд валютын нөөц рүү л орно. Төгрөгийн эх үүсвэр нь бол төсвийн алдагдал төсөв өөрөө алдагдалтай батлагддаг учраас алдагдал дээрээ ашиглагдах юм. Бодлогын матриц дээр яагаад ийм өөр төрлийн санхүүжилтүүдийг одоо ийм нөгөөд арга хэмжээнүүдийг ингээд оруулчихсан байна вэ гэж гишүүн асууж байна. Тэгээд энэ бол бид нар 9 сард 9 сар ч гэждээ 7 сараас хойш Азийн дэд бүтцийн хөрөнгө оруулалтын банктай бол тохиролцоно. Өөрөөр хэлбэл тохиролцохдоо яг хэрэгжих боломжтой үр дүнгүүд маань юу байна вэ гээд энэ бодлогын матриц өөрөө зөвхөн 1 жилээр яригдвал дараа 3 жилийн дараа ирээд энэний хэрэгжилт юу байна вэ гээд үздэг. Тэгэхээр 2021 оны түвшнээс суурь түвшнээс бууруулахгүй байх хөтөлбөр, арга хэмжээнүүдийг сонгож аваад холбогдох яамдуудтай яриад Азийн хөгжлийн банктай ярьсан байгаа. Тэгээд энэ бол тэдгээр рүү зарцуулах гээд байгаа зүйл нэгдүгээрт бол биш. Зөвхөн төсвийн бодлого маань.

Ц.Цэрэнпунцаг: Ундрам гишүүн асуулт асууя. 

Ч.Ундрам: Энэ зуун сая ам.доллартой тэнцэх хэмжээний зээлийн хөрөнгө авч ашиглах гэж байгаа юм байна. Тэгээд энэ миний санаа зовж байгаа юм нь энэ секюрит овернайт финанс рэйт гээд. Баталгаат овер найт санхүүжилтийн хүү дээр нэмэх нь 0.81 хувийн нэмэгдэлтэй гэсэн энэ хүү байна л даа. Тэгээд энэ баталгаатай өөр овер найт санхүүжилтийн хүү нь сүүлийн саруудад нэлээн өсөөд байгаа юм байна. Ноднин жил өдийд 0.05 хувь байсан бол одоо 3.8 хувь болчихсон явж байгаа юм байна. Тэгэхээр энэ хүү маань цаашид улам өсөөд явах вий? Эргээд бид нар өрийн дарамтад орох вэий. Сая Сангийн сайдын танилцуулга дээр хэлж байна шүү дээ. Ам.долларын ханшийг голлох валютуудын эсрэг одоо 15 орчим хувиар өсгөсөн гээд. Ийм АНУ-ын Холбооны нөөцийн сангийн бодлогын хүүг одоо 5 удаа эрс өсгөснөөр ийм байдалд хүрсэн гэж байна. 

Цаашид эдийн засгийн нөхцөл байдал улам хүндрээд энэ валютын ханшийн өсөлт нэмэгдээд байх юм бол бид нар одоо маш хүнд нөхцөл байдалд орохоор харагдаад байна л даа. Тэгэхээр энэ дээр ямар нэгэн тооцоолол хийсэн үү? Эрсдэлийн тооцооллууд хийсэн үү гэдэг нэг ийм асуулт байна аа? 

Ц.Цэрэнпунцаг: Асуултад хэн хариулах вэ? Ажлын хэсгийн хэд үү? 6 номер нээе.

Б.Сүх-Очир: Ундрам гишүүний асуултад хариулъя. Тийм ээ, соперын хүү бол сүүлийн 1 жилийн хугацаанд бол аягүй эрчтэй өсөж байгаа. Сопер гэдэг рейт нь хаанаас гарч ирж байгааг бид нар хуучин бол нөгөө лайбер гээд ашиглаад байдаг байсан шүү дээ. Лайбер бол одоо ингээд 2023 оны эхний хагас жилээс ингээд бүр ашиглагдахгүй болж байгаа юм. Тэгэхээр сопер орж ирж байгаа. Сопер бол өөрөө үндсэндээ бол пэдийн хүүтэй шууд хамааралтай. Пэд өөрөө ингээд хүүгээ өсгөж байгаа учраас соперийн хүү өсөөд байгаа. Бид нарын тооцоо болон судалгаа олон улсын байгууллагуудын үзэж байгаагаар бол Соперын хүү бол бас ирэх ондоо тийм буцаад огцом, доошоо бол буучихгүй бас ер нь 3.5 хувь 4 хувьд ингээд аажмаар буух нөхцөлтэй байгаа.

Төсвийн хувьд бол яг соперын хүүгийн одоо нөлөөлөл бол ийм байх юм байна гэдэг тооцооллоо 2023 оны төсөв дээрээ суулгаад одоо хөгжих хувь бол ямар байх вэ гэдгийг тооцоолсон байгаа. Өрийн дарамтын хувьд бол яах вэ яг Төсвийн тогтвортой байдлын тухай хуулийнхаа хязгаар дотор бол бид нар явж байгаа. мөн ОУВС-ийн тогтоодог өрийн тогтвортой байдлын шинжилгээгээ бол бүрэн хийгээд явдаг. Бид нар энэ жил батлуулсан өрийн удирдлагын стратегиар энэ хөгжих хүүтэй зээлүүдийг яаж тогтмол руу шилжүүлэх вэ гэдэг рүү одоо арга хэмжээ бол аваад тооцоо судалгаануудыг нь хийгээд явж байдаг. Шаардлагатай үедээ бол энийг бас хөрвүүлэх үйл ажиллагааг хийдэг. 

Ц.Цэрэнпунцаг: Баттөмөр гишүүн асуултаа асууя. 

Б.Баттөмөр: Энэ эргэж төлөгдөх хугацаа нь 7 жил, суурь төлбөрөөс чөлөөлөгдөхөөр 3 жил, сопер нэмэх нь 0.81 гээд сопер гурав аравны хэд байна уу? 3.7 ч юмуу, 3.8 ч юмуу тэгээд дөрөв аравны хэдэн хувьтай яг үзэхээр бол дэмжиж байгаа. Тэгээд сая тэр Нийгмийн хамгааллын яамны хүний хэлж байгаа гэхээр дэмжмээргүй байна. Төсвийн дэмжлэг болно. Тийм, одоо хүүхдийн мөнгөнд явна, төрийн үйлчилгээний 107 мянган ажилтны 8.2 хувиар нэмнэ, НДШ-ийн буцаан олголт гээд нэг ийм юманд зарцуулах юм байна л даа.

Өнөөдрийн энэ өрийн хямрал, төлбөрийн тэнцлийн хямрал гээд энэ чинь нөгөө Монголчууд бид олсноосоо илүүг зарцуулаад, тэр илүүгээ гаднаас зээлж аваад байгаа учраас л ийм болчихсон байгаа байхгүй юу. Тэгээд энийг одоо Жавхлан сайдын хэлж байгаа энэ валютын нөөцөд очиж ордог нь бол нэг талаараа сайн. Монгол төгрөг болоод л, очоод л ингээд л буруу зүйлд зарцуулагдах нь л дээ. Би сая очоод 2023 оны төсөв баталчихсан шүү дээ. Хүүхдийн мөнгийг хийчихсэн. Тэгээд одоо зарим төрийн албан хаагчдын цалинг нэмчихсэн. Одоо нэмж дахиж ийм юм хийгээд байх шаардлагатай юм уу, үгүй юм уу?

Би бодохдоо бол энийг юу гэхээр энэ хөдөлмөр эрхлэлтийг дэмжих, одоо манай Нийгмийн хамгааллын яамны нэг гол ажил шүү дээ. Ядуурлыг бууруулах, ажлын байр бий болгох, өрхийн үйлдвэрлэлийг дэмжих, эрчимжсэн ХАА-г хөгжүүлэх гээд одоо маш их олон асуудлууд байна шүү дээ. Энэ гаднын зээл тусламжийг одоо энэ яг ийм баялаг бүтээдэг, нэмүү өртөг бий болгодог юманд л зарах ёстой юм байгаа юм. Бид ингэж зарахгүй. Одоо яг ингээд л явах юм байна л даа. Яг ингэх юм бол одоо дэмжмээргүй байна. Яг ийм зориулалтаар зарцуулах юм бол. Нэгэнт яах вэ Монгол төгрөг болоод төсөвт ороод ингэж зарцуулах юм бол боломжгүй. Энэ чинь валютаараа бол улсын нөөцөд орж байгаа сайн боловч Монгол төгрөг болоод үр ашиггүй зүйл л зарах юм бол. Тэгээд энэ хариулаач одоо тийм боломж байна уу, үгүй юу?

Ц.Цэрэнпунцаг: Жавхлан сайд хариулна. 

Б.Жавхлан: Баттөмөр гишүүний асуултад хариулъя. 100 сая доллар оноос өмнө орж ирээд долларынх нь эх үүсвэр нь Төв банкны валютын нөөц дээр төгрөг нь манай төрийн сангийн энэ том мөнгөн дотор ороод л явах юм байгаа юм. Оны эцэс рүү үлдсэн байгаа хуваариараа хаашаа санхүүжилтүүд гарах хэрэгтэй байна, тэрэн дотроо ороод л явна. Энэ сая яригдсан энэ матриц бол энэ жилийн нэгэнт төсөв дотор бодлого нь суучихсан, Хөдөлмөр, нийгмийн хамгааллын яамны сайдын багц дотор тэрүүгээр санхүүжигдээд нэгэнт явж байгаа төрийн үйлчилгээнүүдийн хүрэх зорилго нь тодорхой болчихсон ийм зүйлүүдээ одоо Азийн дэд бүтцийн хөгжлийн банканд бид нар танилцуулаад энэ чинь ингээд хэрэгжээд үр дүнгээ өгөөд явахад манай энэ очиж байгаа мөнгө танай төрийн сангаар чинь дамжаад төсвийн дэмжлэг болоорой л гээд ингээд өгч байгаа юм.

Тэрнээс урт хугацаатай төсөл санхүүжүүлэх, экспортын ч гэдэг юм уу тийм, төсөл санхүүжүүлэх зорилго нь өөрөө биш. Ерөнхий гэрээгээрээ ч гэсэн Их Хурал дээр ингээд батлагдаад Засгийн газарт одоо эрх чиглэлийг нь өгчихсөн. Тэрний дагуу бид нар одоо үндсэндээ энэ чинь нэг сумаар 2 туулай буудаж байна л гэсэн үг. Энэ жил чинь бид нар ямар хэмжээний алдагдалтай төсөв баталчихсан ингээд явж байгаа билээ. Алдагдал гэдэг маань тэр хэмжээгээр одоо төрийн сан, бид нар санхүүжилтээ хийхэд эх үүсвэр хэрэгтэй болно л гэсэн үг. Бид нарын гадаад зээл эсвэл дотоод одоо бондын эх үүсвэрээр л энэ бид нар алдагдлаа санхүүжүүлдэг. Тэрний л одоо нэг хэлбэр юм байгаа юм.

Ц.Цэрэнпунцаг: Баттөмөр гишүүн тодруулж асууя. 

Б.Баттөмөр: Валютын нөөцийг одоо нэмэгдүүлэх 100 сая доллар гэдэг болбол бас боломжийн, энийг бол одоо Жавхлан сайдтай санал нэг байгаа. Энэ бол ингээд Монгол төгрөг-т шилжихээрээ 350-иад тэрбум төгрөг болно л доо. Тэгээд төсвийн алдагдлыг нөгөө бид нарын баталсан төсвийн алдагдлыг л энүүгээр нь нөхнө гэх юм бол энэ одоо хэрэггүй л дээ. Яах вэ, манайхан тэгээд дэмжих юм байгаа биз? Би бол энэ дээр санал эсрэг байна, ийм байж болохгүй. Гадна дотноос авч байгаа юмаа тэр анхнаасаа гэрээ хэлцэл хийхдээ энэ хөдөлмөр эрхлэлтийг дэмжих гээд гол юмандаа зарахаа л одоо бид ярих ёстой шүү дээ. Тэгэхгүйгээр одоо 1.4 их наяд төгрөгийн алдагдалтай төсөв баталсан байгаа. Тэрний одоо 350 гэдэг чинь тэгээд 400-гаад энүүгээр нь өгөх л юм байна л даа. Тэгээд л ингээд л өрийн хэмжээ нь нэмэгдээд л байхаар чинь одоо тэгээд цаашдаа нөгөө л 8.5 тэрбум доллар чинь цаашаагаа улам нэмэгдээд л байна гэсэн үг. Тийм учраас энийг тодорхой болго.

Ц.Цэрэнпунцаг: Чинзориг гишүүн алга байна, Доржханд гишүүн алга байна.

Ганибал гишүүн асуулт асууя. 

Н.Ганибал: Энэ зээр ч бас утгаа алдаж байна аа. Ер нь тэгээд валютын нөөцийг нэмэгдүүлэх гээд зээл авдаг улс орон хэрэг байдаг юм бол доо? Энэ Монгол Улсын иргэн болгон 30 сая төг өртэй болсон. Манай Ардын намынхан өрийг багасгана гэсэн өнөөдөр бид ингээд эргээд нэмж зээл авах тухай яриад сууж байна гэдэг бол бас утгагүй юм. Энэ чинь тэгээд 9 сарын 5-нд батлагдсан юм байна. Тэгээд төсвийн өмнө бид бүхэн одоо энэ төсвөөрөө саяын шинэ төсвөөрөө эргээд л бас алдагдалтай төсөв баталсан. Тэгээд нөгөө нэг дутуу цоорхой болгоноо зээлээр нөхнө гэх юм бол нөгөө 30 сая чинь эргээд нэмэгдэнэ ээ л гэсэн үг. Тэгэхээр энийг бол мэдэхгүй байна. Тэгээд ер нь саяхан л одоо Засгийн газар маш эрч хүчтэй ажиллаж байна. Эрдэнэс Тавантолгой толгой дээр бэт томиллоо. Валютын нөөцөө 300, 400 сая доллараар нэмэгдүүлчихлээ гээд л одоо зарлалаа. Нөгөө нэг экспортлогч ААН-үүдээ бүгдэд нь бас валютын нөөц бүрдүүлэх төлбөр хийж валютын нөөц бүрдүүлэх үүрэг даалгавар өглөө гээд олон янзын л арга хэмжээ аваад байна. Тэгээд энэ болгон чинь валютын нэмэгдүүлэх тал дээр болохгүй байгаа юм уу? 

Хоёр дахь асуудал нь, ер нь тэгээд энэ нүүрсний хулгай гээд одоо их хулгайн асуудал яригдаж байна. Тэр нүүрсний хулгайч нарыг одоо эртхэн илрүүлж оффшор дансанд нь байгаа валютуудын оруулж ирэх тал дээр Засгийн газар ажилласан нь илүү үр дүнтэй. Заавал зээл авч төсвийн алдагдлыг нөхнө гэдэг бол хамгийн муу арга.

Тэгэхээр энийг бол дэмжихгүй боломжгүй. 

Ц.Цэрэнпунцаг: Ганибал гишүүн сая санал хэлж хэллээ. Ингээд цөмөөрөө саналаа хураая.

Гэхдээ хамгийн гол нь би нэг саналаа хэлчихье. Үгүй ээ, одоо бид нар төсвөө алдагдалтай баталчихсан. Төсвийн алдагдлыг ямар нэг хэмжээгээр зээл авч нөхөх нь ойлгомжтой. Яг энэ үед бол би одоо тэр дотоодоос гаргаад, энэ дотоодынхоо зах зээл дээр байгаа бизнесүүдийн араас нь эд нартайгаа өрсөлдмөөргүй байна л гээд дэмждэггүй юм. Харин одоо яг доллар оруулж ирээд энэ валютынхаа нөөцийг бас нэг 170 сая доллар татах тэгээд нэг ийм нэг сумаар 2 туулай гэдэг шиг энийг бас дэмжээд явчихвал зүгээр байгаа юм.

Санал санал хураалт.

Гишүүд асуулт асууж дууслаа. Ингээд Монгол Улс, Азийн дэд бүтцийн хөрөнгө оруулалтын банк хоорондын Зээлийн хэлэлцээрийг зөвшилцөхийг дэмжье гэсэн томьёоллоор санал хураалт явуулъя.

Санал хураалт.

Жавхлан сайд.

Б.Жавхлан: Энд би дэмжилгүй яах вэ дээ Энэ яаж ч үзээд явсангүй. Намайг дэмжсэнээр нар оруулж өгөөч. Тэгээд энэ чинь 6, 4 болно гэсэн үг. Үгүй ээ, уг нь протоколд хийгээд оруулчихдаг шүү дээ, тийм үү? 

Тэгвэл дахиж хураалгаж өгөөч. 

Ц.Цэрэнпунцаг: Энэ саяын Жавхлан гишүүний яг төхөөрөмж ажиллаагүй учраас ингээд саяын санал хураалтыг хүчингүйд тооцъё гэсэн томьёоллоор санал хураалт явуулъя. 

Оюунчимэг гишүүн ээ санал хураалт.

 Гишүүдийн 60 хувь нь дэмжиж саяын санал дэмжигдсэн тул санал хураалт явуулъя.

Дахин санал хураалт явуулъя.

Гишүүдийн 60 хувь нь дэмжиж санал дэмжигдлээ.

Байнгын хорооны санал, дүгнэлтийг Аюулгүй байдал, гадаад бодлогын байнгын хороонд Улсын Их Хурлын гишүүн Б.Баттөмөр танилцуулна. 

Эдийн засгийн байнгын хорооны өнөөдрийн хуралдаан үүгээр өндөрлөж байна. Хуралдаанд идэвхтэй оролцсон гишүүддээ баярлалаа.

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.МЯДАГМАА

